
Воведно излагање од Претседателот на Комисијата за заштита на 
конкуренцијата

Заштитата на конкуренцијата е уставна категорија која на сите претпријатија им обезбедува еднаква правна положба на пазарот, а претприемничката и пазарна слобода се темели на пазарната ориентираност на Република Македонија.

Современата пазарна економија не може успешно да функционира без нејзиниот основен механизам на заштита која ја сочинуваат прописите од областа на конкуренцијата. Значајното влијание на правото на конкуренцијата за економскиот развој е препознаен во правната и економска теорија, но исто така и потврден во економската пракса на најразвиените земји во светот. Прописите од областа на конкуренцијата, односно нивната ефикасна примена, се услов за оптимална алокација на ресурсите и елиминација на екстра профитот кој не е резултат на успешноста во работењето на претпријатијата, туку на нивната привилегирана  позиција на пазарот. Со други зборови, ефикасната конкуренција е најдобар поттик за претпријатијата за производство на квалитетни производи, со развивање на технолошки иновации и последователно на тоа, рационализација на производството и дистрибуцијата со намалување на трошоците што им овозможуваат развој и дистрибуција на нови, поефтини и квалитетни производи. Сето ова доведува до зголемување на конкурентноста, како на домашниот така и на светскиот пазар.

Правото на конкуренција, но уште поважно неговата ефикасна примена, како одлучувачки фактор на економскиот растеж, не се развива автоматски, со определување на државите за пазарна економија, туку е неопходно да се спроведува и адекватна  политика на конкуренција, чија цел ќе биде  развивање на економската ефикасност и конкурентност во правец на заштита на интересите на самите претпријатијата, но исто така  не помалку важна, заштитата на интересите на потрошувачите.

Ефикасната примена на прописите за конкуренција делува на структурата на самиот пазар и на однесувањето на претпријатијата кои се наоѓаат на тој пазар. Претпријатијата се приморани своето однесување на пазарот да го усогласат со правилата кои им оневозможуваат злоупотреба на нивната доминантна позиција или создавање на монополи, ги спречуваат да создаваат картели кои по правило имаат за последица договори за цени или поделба на пазарот, односно им забрануваат припојување, спојување или други облици на концентрација на претпријатијата кои би можеле да имаат за последица значајни штетни ефекти врз конкуренцијата или на интересите на потрошувачите. Со ова потрошувачите добиваат можност за избор помеѓу поголемиот спектар на понудени производи и услуги на пазарот, од поголемиот број на понудувачи, по пониски цени и подобар квалитет.

По стапувањето во сила на Договорот за Стабилизација и Асоцијација помеѓу Европските заедници и нивните земји членки од една страна и Република Македонија  од друга страна, прв чекор за Република Македонија во извршувањето на обврската за приоритетно и целосно усогласување на прописите од областа на конкуренцијата со законодавството на ЕУ, беше донесувањето на Законот за заштита  на конкуренцијата (,,Службен Весник на РМ,, бр. 04/05) усвоен на седница на Собранието на Република Македонија на 11 Јануари 2005 година, а стапи во сила на 25 јануари 2005. Тој ден престана да важи Законот против ограничувањата на конкуренцијата (,,Службен Весник на РМ“ бр.80/99 и 29/02), првиот пропис кој во македонскиот правен систем ги воведе правилата за заштита на конкуренцијата. Потоа следеа измени и дополнувања на Законот за заштита на конкуренцијата („Службен Весник на РМ“ бр. 70/06) и најновите измени и дополнувања на Законот за заштита на конкуренцијата („Службен Весник на РМ“ бр. 22/07).

Со стапувањето во сила на Законот за заштита на конкуренцијата, македонските прописи за заштита на конкуренцијата целосно се усогласени со примарниот извор на правото на конкуренција во Европската унија, односно со одредбите на Договорот за оснивање на Европските заедници. Станува збор за член 81 од Договорот на ЕЗ, со кој се уредува областа на забранетите договори помеѓу претпријатијата и можностите за изземање од таквата забрана, за членот 82 од Договорот за ЕЗ со кој се уредува областа на злоупотребата на доминантната позиција на претпријатијата на пазарот и членот 86 од Договорот за ЕЗ со кој се уредува примената на правото на конкуренција на правните и физички лица кои извршуваат дејности од посебен интерес со што уживаат и посебни права во ЕУ.

Под секундарно законодавство на ЕЗ се подразбираат уредбите, смерниците, одлуките, препораките и мислењата кои ги донесува Европската Комисија или Советот на Европа, а со кои подетално се уредуваат одредбите од Договорот за оснивање на ЕЗ од областа на конкуренцијата. Заради подетално уредување на одредбите на Законот кои поединечните облици на нарушување на конкуренцијата ги уредуваат само на начелна основа, Владата на Република Македонија, ги донесе уредбите во краток рок.

Согласно тоа, Владата на Република Македонија, на предлог на Комисијата, на 20 октомври 2005 година донесе осум уредби и тоа:
1. Уредба за групно изземање на вертикалните договори за исклучиво право на дистрибуција, селективно право на дистрибуција, исклучиво право на купување и франшизинг;
2. Уредба за групно изземање на хоризонтални договори за истражување и развој;
3. Уредба за групно изземање на хоризонтални договори за специјализација;
4. Уредба за групно изземање на договори за трансфер на технологија, за лиценца или за know-how;
5. Уредба за групно изземање на договори за дистрибуција и сервисирање на моторни возила;
6. Уредба за групно изземање на договори за осигурување;
7. Уредба за договори од мало значење и
8. Уредба за поблиските критериуми за оценка на концентрациите и содржината и формата на известувањето.

Со наведените уредби се обезбедува од една страна уредување на одделни институти предвидени во Законот, со што се овозможува правилна примена на истите во пракса, како и целосна хармонизација на овој дел на конкуренцијата со правото на ЕУ, а посебно со секундарното законодавство на ЕУ, а од друга страна се обезбедува правна сигурност на субјектите на кои се однесуваат овие уредби, бидејќи истите многу  полесно ќе ги разберат и препознаат критериумите, стандардите и начинот на кој постапува Комисијата во конкретни случаи. Покрај наведеното, донесувањето на уредбите со кои подетално се уредуваат одредбите од законот, беше потребно и заради утврдените обврски на Комисијата, да во постапките кои ги води, ги применува критериумите и стандардите на ЕЗ и инструментите за нивно толкување. 

Комисијата во овој извештаен период ги заврши целосно поведените постапки, а исто така беше зголемен бројот на вработените , што придонесе за ефикасно спроведување на Законот, при што Комисијата во 2007 година го задржа високиот степен на ажурност. Повеќето предмети се однесуваа на концентрации меѓу претпријатијата и злоупотреба на доминантна позиција. Исто така меѓу другите активности беа и давање на мислења по предлози на закони и други акти со кои се уредуваат прашања што се однесуваат на економската активност, а кои можат да имаат влијание на конкуренцијата на пазарот.

Комисијата во текот на 2007година вложи значајни напори во спроведување на активна политика за промовирање на конкуренцијата, таканаречена ,,култура на конкуренцијата,,. 
Подигањето на нивото на свеста и знаењето, како и информираноста на претпријатијата, потрошувачите, државните органи, правосудството и пошироката јавност за важноста и улогата на политиката и правото на конкуренција за понатамошниот развој на  пазарната економија во нашата земја, е постојана задача на Комисијата. За таа цел, дизајнирана е нова веб страна на Комисијата која се ажурира со новините за работата на Комисијата и на која исто така се објавуваат одлуките.

Значаен  дел од активностите на Комисијата во 2007 година беше насочен кон воспоставување односно унапредување на соработката со телата кои во 2007година беа надлежни за заштита на конкуренцијата во одредени области врз основа на посебни прописи (таканаречени ,,секторски регулатори,,). Потпишани се меморандуми за соработка со Агенцијата за електронски комуникации и Регулаторна комисијата за енергетика. 

Осетно се зголемени активностите на Комисијата на полето на меѓународната соработка, поврзани со процесот на приближување кон Европската Унија, односно соработка со Општата управа за конкуренција на Европската Комисија, со проектите за техничка помош од ЕУ на кои Комисијата е корисник, како и за растечката и неопходна билатерална и мултилатерална соработка, пред се со телата за заштита на конкуренцијата во земјите од Регионот и со земјите членки на ЕУ, како и со учество на вработените во Комисијата на меѓународни семинари и конференции.  

Со донесувањето на уредбите кои ги предвидува Законот, процесот на прилагодување и усогласување на законодавството во оваа област е привремено завршено. Меѓутоа, бидејќи станува збор за правна проблематика која и во Европската Унија се менува и дополнува, следењето и усогласувањето на македонското законодавство со законодавството на ЕУ, ќе биде постојан и непрекинат процес и задача, се до стекнувањето на членство во ЕУ. Втората задача ќе биде примена и спроведување на усвоените правила на начин кој ќе влијае на воспоставување на пазарна економија во која ќе важат исти правила за сите пазарни субјекти на македонскиот пазар без разлика на нивната сила и моќ. Притоа, јакнењето на правилата на пазарниот натпревар, не е само за себе цел, туку крајната цел на тие мерки и воведувањето на нови инструменти, е поттикнување на конкуренцијата на внатрешниот пазар, која ќе помогне во развојот и растењето на оние претпријатија кои нудат или можат да понудат пониски цени, подобар квалитет, нови производи и поголеми можности за избор на потрошувачите, а со тоа да станат конкурентни и на единствениот европски пазар.  Во тој поглед најголема одговорност ќе има Комисијата но и судовите кои ќе одлучуваат за законитоста на нејзините одлуки.

Заради тоа е неопходно потребно на судиите кои ќе судат во предметите од оваа област да им се обезбеди итна и постојана едукација, бидејки денес кога ќе одлучуваат за законитоста на одлуките на Комисијата и изречените казни, треба покрај македонските прописи, да ги познаваат и применуваат судската пракса на Европскиот суд на Правда, кој е составен дел на законодавството на ЕУ и важен интерпретативен инструмент и за примена на македонските прописи.

Како заклучок може да се каже дека областа конкуренција е посебно поглавје во отпочнувањето на преговорите за членство на Република Македонија во ЕУ (поглавје 08 - Внатрешен пазар и конкуренција). Неговата важност произлегува од фактот дека спроведувањето на acquis communautaire од оваа област е еден од клучните фактори на создавање на заеднички внатрешен пазар на Европските Заедници. Заради тоа, работата и активностите на Комисијата, не само на усвојување и транспозиција на правната легислатива на ЕЗ во македонското законодавство, туку и неговата правилна примена, ќе бидат од пресудна важност за оценка на напредокот на Република Македонија во преговорите за членство во ЕУ.  За да Комисијата биде во можност да ги обезбеди и извршува така поставените задачи, нужно е нејзино континуирано институционално зајакнување, како во зголемувањето на бројот на вработените, така и во обезбедувањето на услови за нивна работа. 










Претседател 
                                                                                   на Комисијата за заштита на конкуренцијата
                                                                        
                                Чедомир Краљевски
А. Вовед

Комисијата за заштита на конкуренцијата е одговорна за спроведување на Законот за заштита на конкуренцијата, ја контролира примената на одредбите и прописите донесени врз основа на Законот, ги следи и анализира состојбите на пазарот до степен потребен за развој на слободна и ефикасна конкуренција, води постапки и донесува одлуки согласно одредбите од Законот.

Комисијата е самостоен државен орган со својство на правно лице, независна во своето работење и во донесувањето на одлуките во рамките на надлежностите определени со Законот. Комисијата за својата работа одговара пред Собранието на Република Македонија и еднаш годишно поднесува извештај за својата работа.

Комисијата утврдува правила и мерки за заштита на конкуренцијата, мерки за отстранување на спречувањето, ограничувањето или нарушувањето на конкуренцијата. 

Комисијата дава мислење по предлози на закони и други акти со кои се уредуваат прашања што се однесуваат на економската активност, а кои можат да имаат влијание на конкуренцијата на пазарот и во писмена форма го доставува до надлежниот орган. 

На барање на Собранието, Владата на Република Македонија, други државни органи, претпријатија или по службена должност, Комисијата дава стручни мислења за прашањата од областа на конкуренската политика и заштита на конкуренцијата на пазарот.

Комисијата при извршување на своите надлежности соработува со други државни органи и тела за прашањата кои се во врска со заштитата на конкуренцијата. Комисијата и регулаторните тела се должни да разменуваат податоци и информации што им се потребни за вршење на своите надлежности, чиј обем на размена на информации е ограничен на податоци и информации што се соодветни и пропорционални на целите за кои што се разменуваат.

Комисијата го изработи годишниот извештај за нејзината работа во 2007 година согласно одредбите од Законот. Ова е трет извештај за работата на Комисијата, кој е структуриран и изработен поаѓајќи од методологијата на изработка на годишни извештаи на Европската Комисија.

Овој извештај  содржи преглед на активности и анализа на состојбата и постапките поведени пред Комисијата, врз основа на одредбите на Законот, во периодот од  1 Јануари до 31 Декември 2007 година.
Б. Конкуренција
1. Активности во врска со законската рамка

Законската рамка во заштитата на конкуренцијата ја сочинува Законот за заштита на конкуренцијата и подзаконските акти потребни за негова примена. 
1.1. Законска рамка што ja регулира и во која функционира конкуренцијата на пазарот

Определбата за гарантирање на слободата на пазарот и претприемништвото и заштитата на еднаквата правна положба на сите субјекти на пазарот како темелни вредности утврдени со Уставот на Република Македонија нужно ја наметна потребата од уредување на овие односи со посебен закон, што претставува основа за преземање на мерки против монополската положба и монополското однесување. Оттука, со донесување на Законот против ограничувањата на конкуренцијата во декември 1999 год., а со примена од април 2000 год., се создадоа услови за реализација на уставната гаранција на слободата на пазарот и претприемништвото, како и на уставната определба за обезбедување еднаква правна положба на субјектите на пазарот. 

Меѓутоа, текстот на овој закон создаваше и потешкотии при читањето, особено заради формата, систематиката и законодавната техника, кои доаѓаат до израз кај номотехниката (гломазни членови и упатувачки норми), јазикот и правната терминологија која се користи во одредбите на законот, а содржеше и одредени решенија кои не кореспондираат со важечките позитивни прописи. Поради сето ова, а во отсуство на позасилени мерки на принуда во спроведувањето на законот не можеше да се очекува тој да ја постигне својата основна цел, а тоа е ефикасна заштита на слободната конкуренција како принцип на пазарната економија.


Измени и дополнувања на законот се направени во април 2002 година. Истите  не беа од суштински карактер и се сведоа само на тоа да договорите со кои се ограничува конкуренцијата, како и злоупотребата на доминантната позиција, сами по себе се забранети и се избришаа одредбите кои ја регулираа институционалната поставеност на Монополската управа, со што престана да постои Одделот за донесување на одлуки, како посебен оддел во рамките на управата. Во законот и со направените измени не се отстранија недостатоците во однос на нејасноста на одредени решенија, неусогласеноста со други закони на Република Македонија, нерегулирање на основните процедурални правила, а особено отсуство на колегијален орган за донесување на одлуки.

Од овие причини, а особено заради усогласување на законот со правото на ЕУ од областа на конкуренцијата, наместо да се пристапи кон голем број на измени и дополнувања на законот, се констатира дека е поцелисходно да се изготви нов закон.

На 11 Јануари 2005 година донесен е Закон за заштита на конкуренцијата објавен во ,,Службен Весник на РМ,, бр. 04/05, кој се применува од 1 Јануари 2005 година. Законот е целосно усогласен со европското право за конкуренција. Со донесување на овој закон престана да постои Монополската управа како орган во состав на Министерството за економија, а се формира Комисијата за заштита на конкуренцијата како самостоен и независен орган надлежен за спроведување на законот. Со ова се заврши најголемата активност на Монополската управа пренесена од 2004 во 2005 година, а како приоритетна обврска на Република Македонија преземена со ССА.

На 30 мај 2006 година е донесен Законот за измени и дополнувања на Законот за заштита на конкуренцијата. Измените и дополнувањата на законот не се од суштински карактер и се однесуваат на условите од кои произлегува обврската за известување за концентрација, дополнување на одредбите кои се однесуваат на службена тајна и изменување на рокот за застареност. Исто така, Законот предвидува претседателот и најмалку два члена на Комисијата, да бидат професионално ангажирани во работењето на Комисијата со што е изменето претходното решение кое предвидуваше претседателот и најмалку еден член на Комисијата да бидат професионално ангажирано во работата на Комисијата. Се очекува оваа измена да доведе до подобрување на ефикасноста во работата на Комисијата.

Исто така, Закон за изменување и дополнување на Законот за заштита на конкуренцијата е донесен и на 16 февруари 2007 година. Донесувањето на овој Закон беше неопходно заради:

-потребата од усогласување на Законот за заштита на конкуренцијата со амандманите XX и XXI на Уставот на Република Македонија, а во насока на забрзување на постапката пред Комисијата за заштита на конкуренцијата и обезбедување на ефикасна заштита на конкуренцијата, преку овозможување на Комисијата да изрекува прекршочни санкции;


-потребата од натамошно усогласување на Законот за заштита на конкуренцијата со европското законодавство од областа на конкуренцијата;

-потребата за операционализација на соодветните мерки и активности наведени во Акцискиот план за Европско партнерство на Владата на Република Македонија.

Согласно Законот за измени и дополнувања на Законот за заштита на конкуренцијата, Комисијата за заштита на конкуренција е надлежен прекршочен орган кој води прекршочна постапка и изрекува прекршочни санкции, а за водење на прекршочна постапка се формира Комисија за прекршочни работи, во рамките на стручната служба на Комисијата. Истотака, Законот предвидува дека решенијата на Комисијата се конечни и против нив може да биде поднесена тужба за поведување управен спор пред надлежен суд, со што се укинува правото на жалба против решенијата на Комисијата за заштита на конкуренцијата пред Комисијата за решавање на жалби од областа на конкуренцијата. Дополнително, Законот веведе измени и во времетраењето за кое може да бидат изречени прекршочните санкции привремена забрана на вршење на одделна дејност и забрана на вршење на професија, дејност или должност.
1.2. Други акти кои произлегуваат од Законот за заштита на конкуренцијата

Веднаш по донесувањето на Законот за заштита на конкуренцијата, Комисијата започна со подготовка на подзаконските акти - уредби, кои според член 52 од Законот, Владата на Република Македонија требаше да ги донесе во рок од шест месеци, на предлог на Комисијата за заштита на конкуренцијата. Овие подзаконски акти беа подготвени и доставени до Владата на Република Македонија, која ги донесе истите на 20.10.2005 година и објавени во ,,Службен Весник на РМ,, бр. 91/05. Беа донесени следните уредби:
1. Уредба за групно изземање на вертикалните договори за исклучиво право на дистрибуција, селективно право на дистрибуција, исклучиво право на купување и франшизинг;
2. Уредба за групно изземање на хоризонтални договори за истражување и развој;
3. Уредба за групно изземање на хоризонтални договори за специјализација;
4. Уредба за групно изземање на договори за трансфер на технологија, за лиценца или за know-how;
5. Уредба за групно изземање на договори за дистрибуција и сервисирање на моторни возила;
6. Уредба за групно изземање на договори за осигурување;
7. Уредба за договори од мало значење и
8. Уредба за поблиските критериуми за оценка на концентрациите и содржината и формата на известувањето.
1.3.Упатства, насоки и брошури за примена на конкурентското законодавство.
Во текот на 2007 год. Комисијата ги изготви следните упатства, брошури и насоки за примена на конкурентското законодавство:
· Водич за Законот за заштита на конкуренцијата;
· Насоки за дефинирање на релевантен пазар за целите на Законот за заштита на конкуренцијата;
· Насоки за оценка на хоризонталните концентрации за целите на Законот за заштита на конкуренцијата;

· Насоки за начинот на одмерување на глобата изречена согласно член 47 од Законот за заштита на конкуренцијата;
· Насоки за примена на уредбата за групно изземање на договори за дистрибуција и сервисирање на моторни возила;
· Брошура за видовите на ограничувања на конкуренцијата согласно Законот за заштита на конкуренцијата;
· Брошура за контрола на концентрациите согласно Законот за заштита на конкуренцијата;
· Брошура за уредбата за групни изземања на вертикални договори;
· Брошура за договори од мало значење;

2. Активности на Комисијата за заштита на конкуренцијата во 2007 година
2.1.  Предмети по кои постапувала Комисијата
Комисијата за заштита на конкуренцијата, од донесувањето на Законот за заштита на конкуренцијата во Јануари 2005 год. до крајот на 2007 година има постапувано по вкупно 39 предмети од кои 12 предмети се по основ на злоупотреба на доминантна позиција (7 поведени по службена должност и 5по барање на странка), 5 предмети се однесуваат на оценка на договорите помеѓу претпријатијата (2 поведени по службена должност и 3 по барање на странка) и во 22 случаи одлучувала за оценка на концентрациите помеѓу претпријатијата.
 Вкупен број на предмети по кои постапувала Комисијата во 2007 година е 22, од кои 15 концентрации, 6 злоупотреба на доминантна позиција, 1 за постоење на забранет  договор односно одлука. Во 2007 година Комисијата има дадено и повеќе мислења.
Комисијата за заштита на конкуренцијата во 2007 год водеше прекршочна постапка во 10 случаи при што е изрешена глоба во 10 случаи против правни лица, а во 8 случаеви глоба, како на правното лице така и на одговорното лице.

Во 2007 год. Комисијата изрекла глоба во вкупен износ од 2.401.602 евра, при што највисоката изречена казна изнесува 2.297.929евра (за сторена  злоупотреба  на доминантна позиција)
Табела бр. 1 Преглед на предмети пред КЗК по години за периодот 2005-2007
	предмети
	2005
	2006
	2007
	Вкупно
	

	
	по службена должност
	по барање на странка
	по службена должност
	по барање на странка
	по службена должност
	по барање на странка
	

	злоупотреба на доминантна позиција
	2
	1
	2
	1
	3
	3
	12

	оценка на договори помеѓу претпријатија
	1
	1
	1
	1
	
	1
	5

	оценка на концентрации помеѓу претпријатија
	/
	/
	/
	7
	/
	16
	23

	Вкупно предмети
	3
	2
	3
	9
	3
	20
	

	Вкупно по години
	5
	12
	22
	40
	


Табела бр. 3 Преглед на вкупен број на прекршочни постапки пред КЗК за 2007
	
	Вкупен број на предмети за 2007 г.

	
	Против правно лице
	Против одговорно лице во правното лице

	Злоупотреба на доминантна позиција
	4
	3

	Склучување забранети договори помеѓу претпријатија
	2
	2

	Непријавување на концентрации помеѓу претпријатија
	1
	/

	Недоставување податоци
	3
	3

	Вкупно
	10
	8


2.2 Анализи во одредени сектори од економијата
Комисијата за заштита на конкуренцијата ги следеше состојбите на пазарот во Република Македонија и изврши анализа за остварувањето и развојот на конкуренцијата во следните сектори:
1) Анализа на банкарскиот сектор
2) Анализа на пазарот на средства за заштита на растенија и семенски и саден материјал за производство на земјоделски растенија

1) Анализа на банкарскиот сектор

Согласно член 26 став 1 од Законот за заштита на конкуренцијата, една од надлежностите на Комисијата за заштита на конкуренцијата е да ги следи и анализира состојбите на пазарот до степен потребен за развој на слободна и ефикасна конкуренција на пазарот. Оттука, Комисијата за заштита на конкуренцијата постојано ја следи и анализира состојбата и во банкарскиот сектор.
Банкарскиот сектор на Република Македонија се состои од 19 банки од универзален тип. Aнализата е направена според 3 критериуми: вкупните остварени приходи, приходите од камати и приходите од надоместоци и провизии. Притоа, Комисијата за заштита на конкуренцијата констатираше дека 3-те банки кои спаѓаат во групата на големи банки според класификацијата на Народна Банка на Република Македонија (според вкупната актива), имаат вкупно заедничко пазарно учество од 63,83% според вкупно остварените приходи, додека сите останати банки од групата на средни и мали банки, поединечно имаат пазарно учество од под 6% поединечно, според вкупно остварените приходи. 
Исто така, Комисијата за заштита на конкуренцијата ги прибави од банките тарифите за надоместоците и провизии како и одлуките за висината на каматните стапки, со цел да се утврди евентуално постоење на договарање за висината на надоместоците, провизиите и каматните стапки. Притоа Комисијата не констатираше постоење на договарање на нивната висина.
Во текот на 2007 година, Комисијата за заштита на конкуренцијата ги побара од банките договорите за прифаќање на банкарските картички кои банките ги склучуваат со правните лица – акцептанти на картички (иматели на ПОС терминали на банките), односно договорите со кои се уредуваат провизиите што се наплатуваат од правните лица по основ на наплата на стоки и услуги со банкарски картички. Притоа, 10 банки од вкупно 19 склучуваат вакви договори, додека останатите сеуште не склучуваат или планираат во иднина да склучуваат. При анализата на овие договори Комисијата констатираше дека договорите содржат одредби со кои банките ги обврзуваат правните лица да им овозможат на корисниците на картичките да плаќаат стоки  и услуги по цени кои не се повисоки од цените кои се однесуваат за купување на стоки и услуги со готовински средства, односно одредби со кои продавачот на имателот на картичката му ја признава сметката со цените на стоките и услугите платени со картичка, како да е платено со готовина, без пресметување на додатен трошок кој што ќе влијае на цената. Комисијата смета дека овие одредби се забранети согласно член 7 од Законот за заштита на конкуренцијата бидејки доведуваат до индиректно фиксирање на цените и неможност за нивно слободно формирање во малопродажбата од страна на договорните партнери на банките. Исто така, Комисијата смета дека таквите одредби имаат за последица нарушување на конкуренцијата меѓу претпријатијата кои имаат склучено договори за прифаќање на банкарски картички и оние кои немаат склучено такви договори. Ова се заснова на анализата на спорните одредби во корелација со одредбите од договорите според кои продавачот е лишен од дел од профитот во висина на провизијата, заради стапката на провизијата која е должен да и ја исплати на банкат без притоа да има право истата да ја пресмета во висина на додатен трошок. 
Врз основа на горенаведеното, Комисијата достави известување до банките со кое бара истите да ги усогласат договорите за прифаќање на банкарски картички односно спорните одредби од договорите со Законот за заштита на конкуренцијата, и така усогласени да ги достават до Комисијата за заштита на конкуренцијата. Во спротивно Комисијата ќе поведе постапка за утврдување на забранетост на договорите или одделни одредби од истите. Постапката на усогласување е во тек.

2) Анализа на пазарот на средства за заштита на растенија и семенски и саден материјал за производство на земјоделски растенија
Комисијата согласно овластувањата дадени во Законот во 2007 год. изврши анализа за согледување на состојбите на пазарот на средства за заштита на растенија и семенски и саден материјал за производство на земјоделски растенија. Со анализата Комисијата пред се сакаше да утврди каков е ефектот од намалувањето на данокот на додадена вредност од 27.09.2006 год. за наведените производи. За целта на анализата беа прибавени податоци од Управата за семенски и саден материјал, управата за заштита на растенија, Царинска управа на Република Македонија, како и од претпријатија учесници на пазарот на наведените производи.
· Средства за заштита на растенија
Средствата за заштита на растенијата кои се присутни во Република Македонија во најголем дел се од увоз. Тие се набавуваат од увоз при што одредени правни лица вршат нивно препакување. Во 2006 год. во Република Македонија постојат 8 поголеми увозници на средства за заштита на растенија. Пазарното учество на овој пазар на тројцата најголеми учесници изнесува 18%, 15% и 6%. Во анализата се утврди дека намалувањето на стапката на данокот на додадена вредност влијаела на намалување на цените на средствата за заштита на растенијата.

Средствата за заштита на растенијата увозниците ги дистрибуираат преку земјоделски аптеки, но и преку директна продажба на земјоделски производители регистрирани како правни лица кои имат потреба од поголеми количини на средства за заштита на растенија. Најголемиот увозника на средства за заштита на растенијата поседува и 23 земјоделски аптеки лоцирани во различни градови во Македонија. Во Република Македонија  се регистрирани 144 земјоделски аптеки од кои најмногу во струмица – 26, потоа во Скопје -15 и т.н.
· Семенски и саден материјал за производство на земјоделски растенија
Во република Македонија се регистрирани 4 производители на семе и саден материјал. Најголемиот дел (80-90%) од семето и садниот материјал се кои се употребуваат во Република Македонија се увезуваа. Во 2006 год. во Македонија постојат 7 поголеми увозници на семенски и саден материјал. Пазарното учество на овој пазар на тројцата најголеми учесници изнесува 24%, 9% и 5%. Во анализата се утврди дека намалувањето на стапката на данокот на додадена вредност влијаела на намалување на цените на семенскиот и садниот материјал.
3. Работи од основниот делокруг на Комисијата за заштита на конкуренцијата во потесна смисла 

Законот утврдува три основни облици на дејствување на претпријатијата со кои може да се спречи, ограничи или наруши конкуренцијата на пазарот. Тоа се: забранети договори, злоупотреба на доминантна позиција и забранети концентрации. Согласно ова, делокругот на Комисијата, во потесна смисла на зборот, ги опфаќа следните основни подрачја:
· оценка на договорите помеѓу претпријатијата;
· спречување и отстранување на злоупотребата на доминантната позиција на претпријатијата и 
· контрола на концентрациите на претпријатијата.

Наведените постапки се водат како управни постапки пред Комисијата. 

Во 2007 година пред Комисијата се покренати и завршени 22 такви постапки 
	Постапки
	Забранети договори
	Злоупотреба на доминантна позиција
	Концентрации

	Број на поведени постапки
	2
	7
	16

	Број на завршени постапки
	1
	6
	16


3.1 Оценка на договори склучени меѓу претпријатијата
На предлог на Комисијата, Владата донесе 7 уредби за групно изземање на одредени видови договори од примената на одредбите од член 7 став 1 (кој се однесуваат на забранети договори). Оние договори кои се изземени со овие Уредби не треба да се доставуваат до Комисијата за оценка.
Овие уредби овозможуваат да не се врши администрирање односно, оценка на непосредни договори кои се сосема вообичаени во трговското право, односно овозможуваат Комисијата да се посвети на предмети со кои значително се спречува, ограничува или нарушува конкуренцијата на пазарот, како што е откривање на картели и злоупотреба на доминантна позиција. Усвојувањето на Уредбите, исто така им овозможува и на претпријатијата поголема сигурност, бидејки однапред им е познато кои услови таквите договори мора да ги исполнуваат, односно кои тешки ограничувања не смеат да ги содржат, за да може на нив да се примени групното изземање.
Регулирањето на групното изземање во Законот е во целост усогласено со регулативите на ЕУ, кои се однесуваат на регулирање на одредени видови на договори. 
Во 2007 год Комисијата поведе една постапка за утврдување на постоење на забранет договор. 
Утврдување на постоење на забранет договор, договарање за висината на цената на услугата –регистрација на моторни возила помеѓу АМД “Ѓорѓи Наумов” и  ЗВ “Сотир Наумовски”,
Решение на Комисијата бр.  07-57/12 од 20.04.2007 год.
 
Комисијата за заштита на конкуренцијата по барање на странка поведе постапка против  АМД “Ѓорѓи Наумов” и  ЗВ “Сотир Наумовски”,заради постоење на основано сомнение дека  склучиле договор, кој согласно член 7 став 1 точка 1 од Законот за заштита на конкуренцијата е забранет. 
Во постапката Комисијата на 20.04.2007  год. донесе решение со кое:

1. Се утврдува дека Здружението на возачите “Сотир Наумовски”- Битола и Авто-мото друштвото “Ѓорѓи Наумов”-Битола како конкуренти на пазарот за обезбедување на услуга за регистрација на моторни возила преку изготвување на документи и материјали за регистрација на територијата на Oпштина Битола и околината се договориле, почнувајќи од месец јануари 2004 година, директно да ги фиксираат цените за услугата-регистрација на моторни возила, што согласно член 7 став (1) точка 1) од Законот за заштита на конкуренцијата е забрането. 

2. Им се забранува на Здружението на возачите “Сотир Наумовски”- Битола и Авто-мото друштвото “Ѓорѓи Наумов”-Битола да учествуваат во понатамошно договарање на цените и другите услови под кои се обезбедува услугата за регистрација на моторни возила преку изготвување на документи и материјали за регистрација на територијата на Oпштина Битола и околината, од денот на конечноста на ова решение.
3.2.Оценка на концентрациите na претпријатијата
Во текот на извештајниот период (2007) до Комисијата беа доставени 16 известувања за оценка на  концентрации, Според член 16 од ЗЗК Учесниците во концентрацијата (во натамошниот текст: учесници) се должни да ја известат Комисијата за концентрацијата, ако:
1) Заедничкиот вкупен годишен приход на сите претпријатија учесници остварен со продажба на стоки и/или услуги на светскиот пазар, го надминува износот од 10 милиона евра во денарска против вредност по курсот на денот на составување на годишната пресметка, остварен во деловната година што и претходи на концентрацијата при што најмалку еден учесник мора да биде регистриран во Република Македонија или

2) заедничкиот  вкупен годишен приход на сите претпријатија  учесници, остварен со продажба на стоки и/или услуги во Република Македонија, го надминува износот од 2,5 милиони евра во денарска противвредност по курсот на денот на составување на годишната пресметка, остварен во текот на деловната година што и претходи на концентрацијата или

3) учеството на пазарот на еден од учесниците изнесува повеќе од 40% или вкупното учество на учесниците на пазарот изнесува повеќе од 60%. 
1. Оценка на концентрација помеѓу Позаваровалница Сава Ре, Словенија и АД ТАБАК Осигурување, Скопје Македонија 

Решение на Комисијата бр. 07-15/12 од. 31.01.2007 год

По добиеното известување за концентрација Комисијата на 31.01.2007 год донесе решение со кое утврди дека концентрацијата помеѓу претпријатијата  Позаваровалница Сава Ре, Словенија и АД ТАБАК Осигурување,Скопје Македонија, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот
2. Оценка на концентрација помеѓу АЛКАЛОИД АД, ФАРМА КОРП ДОО и ЗЕГИН ДООЕЛ од една страна и ЈЗО ГРАДСКА АПТЕКА „СКОПЈЕ“ од друга страна.

Решение на Комисијата бр.07-56/9 од 09.03.2007 год.

По приемот на известувањето за концентрацијата, Комисијата започна со испитување на истото и притоа утврди дека концентрацијата за која е поднесено известувањето потпаѓа под одредбите од Законот и за последица може да има значително спречување, ограничување или нарушување на ефективната конкуренција на пазарот или негов суштински дел, особено како резултат на создавање или зајакнување на доминантна позиција на учесниците во концентрацијата. Оттука, на ден 22.08.2006 година,а врз основа на член 20 став 1 точка 3 од Законот, Комисијата донесе Заклучок бр. 07-204/14 за поведување постапка. 


По спроведената постапка Комисијата на 30.11.2006 год донесе решение со кое се утврдува дека:

1.1 Концентрацијата помеѓу претпријатијата АЛКАЛОИД АД-Скопје и ЈЗО ГРАДСКА АПТЕКА „СКОПЈЕ“-Скопје, по основ на купување на 25% од уделите во ЈЗО ГРАДСКА АПТЕКА „СКОПЈЕ“-Скопје, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

1.2 Концентрацијата помеѓу претпријатијата ФАРМА КОРП ДОО-Скопје и ЈЗО ГРАДСКА АПТЕКА „СКОПЈЕ“-Скопје, по основ на купување на 25% од уделите во ЈЗО ГРАДСКА АПТЕКА „СКОПЈЕ“-Скопје, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

1.3 Концентрацијата помеѓу претпријатијата ЗЕГИН ДООЕЛ-Скопје и ЈЗО ГРАДСКА АПТЕКА „СКОПЈЕ“-Скопје, по основ на купување на 25% од уделите во ЈЗО ГРАДСКА АПТЕКА „СКОПЈЕ“-Скопје, потпаѓа под одредбите од Законот за заштита на конкуренцијата и може да  има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат  на зајакнување на доминантната позиција на учесниците и не е во согласност со одредбите на Законот. 

2. Се утврдува дека концентрацијата во делот во кој ЗЕГИН ДООЕЛ-Скопје се стекнал со сопственост во ЈЗО ГРАДСКА АПТЕКА „Скопје“-Скопје по основ на купување на 25% од уделите на ова претпријатие не е во согласност со одредбите на Законот, бидејќи ќе има за последица значително спречување, ограничување или нарушување на ефективната конкуренција на пазарот - промет на мало со лекови и помошни лековити средства што се употребуваат во хуманата медицина на територијата на град Скопје, особено како резултат на зајакнување на доминантната позиција на ЗЕГИН ДООЕЛ-Скопје на овој пазар.
3. Му се наложува на ЗЕГИН ДООЕЛ-Скопје стекнатиот удел од 25% во ЈЗО ГРАДСКА АПТЕКА „Скопје“-Скопје да го продаде (оттуѓи) во рок од 1 година, заради воспоставување на состојбата на пазарот која постоела пред концентрацијата и да не ги врши управувачките, односно гласачките права кои произлегуваат од стекнатиот удел, сметано од денот на правосилноста на ова решение.
4. Се задолжува ЗЕГИН ДООЕЛ-Скопје да ја извести Комисијата за начинот и времето на продажба на уделите во ЈЗО ГРАДСКА АПТЕКА „Скопје“-Скопје и да го достави правниот основ за извршената продажба во рок од 30 дена од продажбата.

3. Оценка на концентрација помеѓу ONEX CORPORATION, Канада и EASTMAN KODAK Health Group, САД
Решение на Комисијата бр. 07-93/3 од. 09.03.2007 год

По добиеното известување за концентрација Комисијата на 09.03.2007 год донесе решение со кое утврди дека концентрацијата помеѓу ONEX CORPORATION, Канада и EASTMAN KODAK Health Group, САД, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

4. Оценка на Концентрација помеѓу КЕЈБЛТЕЛ ДООЕЛ Скопје и 13 трговски радиодифузни друштва-оператори на кабловска мреажа
Решение на Комисијата бр. 07-170/31 од. 04.05.2007 год

По добиеното известување за концентрација Комисијата на 04.05.2007 год донесе решение со кое утврди дека концентрацијата помеѓу претпријатијата КЕЈБЛТЕЛ ДООЕЛ Скопје  и ЗОРА ДООЕЛ Скопје, ЗОРА КАБЕЛ ДООЕЛ Скопје, КАБЕЛСКОП ДООЕЛ Скопје, МАКСАТ И НАУМОСКИ ДОО Скопје, КАБЕЛСАТ ДОО Скопје, ГАЛАКСИ ДОО Скопје, КАБЕЛ ФОКС ДОО Кочани, КАДИС 2002 ДОО Штип, АСТРА 99 ДОО Куманово, СТАРКС ДОО Куманово, СПРИНТ ДОО Велес, МУЛТИКОМ ДОО Тетово, и САТ МЕДИА ДООЕЛ Тетово, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

5. Оценка на концентрација помеѓу Societe Generale S.A Франција и Охридска Банка АД Охрид, Македонија
Решение на Комисијата бр. 07-123/6 од. 18.05.2007 год

По добиеното известување за концентрација Комисијата на 18.05.2007 год донесе решение со кое утврди дека концентрацијата помеѓу претпријатијата Societe Generale S, AФранција и Охридска Банка АД Охрид, Македонија, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

6. Оценка на концентрација помеѓу Milestone ehf., Исланд и Друштво за производство, трговија и услуги ЗЕГИН ТИН ДООЕЛ Скопје, Македонија
Решение на Комисијата бр. 07-286/3 од 22.06.2007 год.
По добиеното известување за концентрација Комисијата на 22.06.2007 год донесе решение со кое утврди дека концентрацијата помеѓу Milestone ehf., Исланд и Друштво за производство, трговија и услуги ЗЕГИН ТИН ДООЕЛ Скопје, Македонија иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.
7. Оценка на концентрација помеѓу KBC Securitis NB, Брисел, Белгија и Сензал АД Скопје, Македонија
           Решение на Комисијата бр. 07-337/3/3 од 06.08.2007 год

По добиеното известување за концентрација Комисијата на 06.08.2007 год. донесе решение со кое утврди дека концентрацијата помеѓу KBC Securitis NB, Брисел, Белгија и Сензал АД Скопје иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

8. Оценка на концентрација помеѓу Milestone ehf., Исланд и Комерцијално Инвестициона Банка АД Куманово, Македонија
           Решение на Комисијата бр. 07-342/3 од 06.08.2007год

По добиеното известување за концентрација Комисијата на 06.08.2007 год. донесе решение со кое утврди дека концентрацијата помеѓу Milestone ehf., Исланд и Комерцијално Инвестициона Банка АД Куманово, Македонија иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.
9. Оценка на концентрација помеѓу Imperial Tobacco Group PLC, Велика Британија и Altadis S.A., Шпанија 
  Решение на Комисијата бр. 07-340/4 од 21.08.2007 год

По добиеното известување за концентрација Комисијата на 21.08.2007 год. донесе решение со кое утврди дека концентрацијата помеѓу Imperial Tobacco Group PLC, Велика Британија и Altadis S.A., Шпанија  иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.
10. Оценка на концентрација помеѓу Заваровалница Триглав Д.Д., Словенија и Вардар Осигурување АД Скопје, Македонија
 
Решение на Комисијата бр. 07-447/3 од 22.10.2007 год

По добиеното известување за концентрација Комисијата на 22.10.2007 год. донесе решение со кое утврди дека концентрацијата помеѓу Заваровалница Триглав Д.Д., Словенија и Вардар Осигурување АД Скопје иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.
11. Оценка на концентрација помеѓу Top Investmant Grup B.V. Холандија и Зегин ДОО Скопје, Македонија
Решение на Комисијата бр. 07-408/4 од 22.10.2007 год

По добиеното известување за концентрација Комисијата на 22.10.2007 год. донесе решение со кое утврди дека концентрацијата помеѓу Top Investmant Grup B.V. Холандија и Зегин ДОО Скопје, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.
12. Оценка на концентрација помеѓу МЕГА ЕЛ ЕООД Софија, Бугарија и Акционерско друштво Фабрика за кабли Неготино, Скопје, Македонија
Решение на Комисијата бр. 07-447/3 од 24.10.2007 год

По добиеното известување за концентрација Комисијата на 24.10.2007 год. донесе решение со кое утврди дека концентрацијата помеѓу МЕГА ЕЛ ЕООД Софија, Бугарија и Акционерско друштво Фабрика за кабли Неготино, Скопје, Македонија иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.
13.  Оценка на концентрација помеѓу АД Алфа Финансиски холдинг, Бугарија и  Интернационална приватна банка АД Скопје, Македонија
Решение на Комисијата бр. 07-474/3 од 09.11.2007 год

По добиеното известивање за концентрација Комисијата на 09.11.2007 год. донесе решение со кое утврди дека концентрацијата помеѓу АД Алфа Финансиски холдинг, Бугарија и  Интернационална приватна банка АД Скопје,Македонија иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

14. 
Оценка на концентрација помеѓу Asseco Adria SA, Полска и  Друштво за трговија и консалтинг и информациски инжинеринг  Пексим ДОО Белград

 
Решение на Комисијата бр. 07-558/4 од 27.12.2007 год
По добиеното известивање за концентрација Комисијата на 27.12..2007 год донесе решение со кое утврди дека концентрацијата помеѓу ASSECO ADRIA S.A., со седиште на Aleja Armii Krajowej 80, 35-307 Rzeszow, Полска и Друштво за трговија, консалтинг и информациски инженеринг ПЕКСИМ ДОО Белград, со седиште на ул. Гоце Делчев бр.44, Белград, Република Србија, по основ на пренос на удел во висина од 60% од основната главнина на друштвото ПЕКСИМ ДОО Белград на ASSECO ADRIA S.A., иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.
Од вкупно 16 поднесени известувања за концентрација, во два случаи Комисијата донесе одлука со која утврди дека предметната концентрација не потпаѓа под одредбите од Законот за заштита на конкуренцијата. 
3.3 Злоупотреба на доминантна позиција
По основ на злоупотребата на доминантната позиција беа поведени 7 постапки и донесени одлуки во 6 случаи, од кои три постапки се поведени по службена должност и три по барање на странка.
Според Законот злоупотреба на доминантната позиција особено претставува: 
- директно или индиректно наметнување на нефер куповни или продажи цени или други нефер услови на тргување
- ограничување на производството, пазарите или техничкиот развој на штета на потрошувачите
-  примена на различни услови за исти или слични правни работи со други трговски партнери, со што се ставаат во понеповолна конкурентска позиција;
- условување на склучување договори со прифаќање од другите договорни страни дополнителни обврски, што по својата природа или согласно со трговските обичаи, не се во врска со предметот на договорот;
-одбивање да се тргува или поттикнување и барање од други претпријатија или здруженија на претпријатија да не купуваат или продаваат производи или услуги на некое определено претпријатие, со намера на нечесен начин да му нанесат штета на тоа претпријатие и
- одбивање да му се овозможи пристап во сопствената мрежа или други инфраструктурни објекти на друго претпријатие за соодветен надомест, под услов без ваквото истовремено користење, другото претпријатие, заради правни или фактички причини да биде оневозможено да дејствува како конкурент на доминантното претпријатие. 

1. Постапка за утврдување на злоупотреба на доминантна позиција од страна на Бутел АД, Скопје, при давање на погребни услуги 
Решение на Комисијата бр. 07-140/1 од 09.03.2007 год.
До Комисијата за заштита на конкуренцијата од две физички лица беа доставени барања за поведување постапка против БУТЕЛ акционерско друштво за погребни и придружни активности - Скопје, заради утврдување на злоупотреба на доминантна позиција согласно член 14 од Законот за заштита на конкуренција.

Во постапката Комисијата на 09.03.2007  год. донесе решение со кое:
1. Се утврдува дека БУТЕЛ акционерско друштво за погребни и придружни активности - Скопје како единствено претпријатие на пазарот за вршењето на комуналната дејност-давање на погребни услуги на територијата на Град Скопје има доминантна позиција на овој пазар и истата ја злоупотребува на начин што:

-  го условува склучувањето на договорите за вршење погребна услуга со истовремена набавка на надгробен споменик од БУТЕЛ акционерско друштво за погребни и придружни активности - Скопје, односно од Акционерско друштво за изработка и продажба на споменици БУТЕЛ СПОМЕНИЦИ- претпријатие кое е во сопственост на БУТЕЛ акционерско друштво за погребни и придружни активности – Скопје, што претставува злоупотреба на доминантна позиција од член 14, став (2), точка 4) од Законот за заштита на конкуренцијата и

-  применува различни услови при договарањето и наплатата на надоместокот кој на БУТЕЛ акционерско друштво за погребни и придружни активности – Скопје му го плаќаат претпријатијата-корисници на услугата-одобрение за влез во гробиштата заради извршување на градежни и придружни активности на барање на старател на гробно место,  со што одредени корисници на оваа услуга се ставаат во понеповолна позиција во однос на своите конкуренти, што претставува злоупотреба на доминантна позиција од член 14, став (2), точка 3) од Законот за заштита на конкуренцијата.
2. Му се забранува на БУТЕЛ акционерско друштво за погребни и придружни активности - Скопје да го условува склучувањето на договорите за вршење погребна услуга со истовремена набавка на надгробен споменик од БУТЕЛ акционерско друштво за погребни и придружни активности - Скопје, односно од Акционерско друштво за изработка и продажба на споменици БУТЕЛ СПОМЕНИЦИ, како и да применува различни услови за давање на иста услуга - одобрение за влез во гробиштата заради извршување на градежни и придружни активности на барање на старател на гробно место, по конечноста на ова решение.

3. Му се наложува на БУТЕЛ акционерско друштво за погребни и придружни активности – Скопје:

-  да изготви нов образец - изјава за поднесување на погребни трошоци во кој нема да биде содржана и обврска за склучување на договор за изградба на надгробен споменик со БУТЕЛ акционерско друштво за погребни и придружни активности - Скопје, односно со Акционерско друштво за изработка и продажба на споменици БУТЕЛ СПОМЕНИЦИ и истиот во рок од 10 дена од денот на конечноста на ова решение да $ биде доставен на Комисијата за заштита на конкуренцијата и

 - да не им доставува на странките образец за барање за изградба на надгробен споменик заедно и истовремено со образецот - изјава за поднесување на погребни трошоци, туку таков образец да им се доставува на странките само од страна на Акционерско друштво за изработка и продажба на споменици БУТЕЛ СПОМЕНИЦИ, и тоа само по барање на странките. 

2. Постапка за утврдување на злоупотреба на доминантна позиција од страна на АД Електростопанство на Македонија Скопје при  наплата на манипулативен трошок.
Решение на Комисијата бр.07-242/7 од 07.09.2007 год.
Комисијата за заштита на конкуренцијата постапувајќи по службена должност поведе постапка против АД Електростопанство на Македонија Скопје заради утврдување на злоупотреба на доминантна позиција согласно член 14 од Законот за заштита на конкуренција.

Во постапка Комисијата на 7.09.2007 год. донесе решение со кое:
1. Се утврдува дека АД Електростопанство на Македонија Скопје има доминантна позиција на пазарот за снабдување со електрична енергија на тарифни потрошувачи на мало и истата ја злоупотребува на начин што на тарифните потрошувачи на мало во месечната сметка за потрошена електрична енергија им пресметува и наплатува манипулативен трошок во фиксен износ од 6 денари, што согласно член 14 став (2) точка 1) од Законот за заштита на конкуренцијата е забрането.
2. Се забранува АД Електростопанство на Македонија Скопје за месечната сметка за потрошена електрична енергија на тарифните потрошувачи на мало да им пресметува и наплатува манипулативен трошок, по конечноста на ова решение.

3. Постапка за утврдување на злоупотреба на доминантна позиција од страна на Т-Мобиле Македонија при давање на услугата ,,говорно сандаче,,
Решение на Комисијата бр 07-8/13  од 07.09.2007 год.
Комисијата за заштита на конкуренцијата постапувајќи по службена должност поведе постапка против Т-Мобиле Македонија заради утврдување на злоупотреба на доминантна позиција согласно член 14 од Законот за заштита на конкуренција.

Во постапка Комисијата на 7.09.2007 год. донесе решение со кое:
1.Се утврдува дека Т-Мобиле Македонија има доминантна позиција на пазарот на завршување на повик во јавната мобилна комуникациска мрежа во сопственост на Т-Мобиле, согласно член 13 став (1), точка 1) и член 13 став (3) од Законот за заштита на конкуренцијата. 

2.Се утврдува дека Т-Мобиле Македонија сторил злоупотреба на својата доминантна позиција на пазарот на завршување на повик во јавната мобилна комуникациска мрежа во сопственост на Т-Мобиле, што, согласно член 14 став (2), точка 1) од Законот за заштита на конкуренцијата е забрането, на начин што тарифирањето за повикувач кон претплатник на Т-Мобиле кој ја има активирано услугата “говорно сандаче” започнува од моментот на отварањето на говорното сандаче, при што говорната порака за најава е дел од сервисот и е предмет на интервалот кој се тарифира. 
3.Му се забранува на  Т-Мобиле Македонија да го врши тарифирањето на повикувач кон претплатник на Т-Мобиле кој ја има активирано услугата “говорно сандаче” на начин што истото започнува од моментот на отварањето на говорното сандаче, а говорната порака за најава е дел од сервисот и е предмет на интервалот кој се тарифира.
4.Му се наложува на Т-Мобиле Македонија, во рок од 90 дена од денот на конечноста на ова решение, да воведе нов начин на тарифирање на повикувач кон претплатник на Т-Мобиле кој ја има активирано услугата “говорно сандаче” со кој на повикувачот ќе му се даде можност да избере дали сака да ја користи услугата “говорно сандаче”, т.е да остави говорна порака која ќе му биде тарифирана како воспоставен повик кон мрежата на Т-Мобиле или да не ја користи оваа услуга и да не биде воопшто тарифиран.
4. Постапка за утврдување на злоупотреба на доминантна позиција од страна на Космофон Услуги на мобилна телефонија АД Скопје при давање на услугата ,,говорно сандаче,,

Решение на Комисијата бр 07-82/7  од 07.09.2007 год.
Комисијата за заштита на конкуренцијата постапувајќи по службена должност поведе постапка против Космофон Услуги на мобилна телефонија АД Скопје заради утврдување на злоупотреба на доминантна позиција согласно член 14 од Законот за заштита на конкуренција.

Во постапка Комисијата на 7.09.2007 год. донесе решение со кое:
1.Се утврдува дека Космофон Услуги на мобилна телефонија АД Скопје има доминантна позиција на пазарот на завршување на повик во јавната мобилна комуникациска мрежа во сопственост на Космофон Услуги на мобилна телефонија АД Скопје, согласно член 13 став (1), точка 1) и член 13 став (3) од Законот за заштита на конкуренцијата. 

2.Се утврдува дека Космофон Услуги на мобилна телефонија АД Скопје сторил злоупотреба на својата доминантна позиција на пазарот на завршување на повик во јавната мобилна комуникациска мрежа во сопственост на Космофон Услуги на мобилна телефонија АД Скопје, што, согласно член 14 став (2), точка 1) од Законот за заштита на конкуренцијата е забрането, на начин што тарифирањето за повикувач кон претплатник на Космофон Услуги на мобилна телефонија АД Скопје кој ја има активирано услугата “говорна пошта” започнува од моментот на воспоставувањето на повик, односно од моментот на активирање на говорниот автомат за оставање пораки, при што говорната порака за најава е дел од сервисот и е предмет на интервалот кој се тарифира. При тоа, повикот кон говорната пошта се наплатува како повик кон Космофон Услуги на мобилна телефонија АД Скопје, а тарифирањето се врши според интервалите кои важат за тарифниот модел кој го користи повикувачот.

3.Му се забранува на  Космофон Услуги на мобилна телефонија АД Скопје да го врши тарифирањето на повикувач кон претплатник на Космофон Услуги на мобилна телефонија АД Скопје кој ја има активирано услугата “говорна пошта” на начин што истото започнува од моментот на воспоставувањето на повик, односно од моментот на активирање на говорниот автомат за оставање пораки, а говорната порака за најава е дел од сервисот и е предмет на интервалот кој се тарифира.
4.Му се наложува на Космофон Услуги на мобилна телефонија АД Скопје, во рок од 90 дена од денот на конечноста на ова решение, да воведе нов начин на тарифирање на повикувач кон претплатник на Космофон Услуги на мобилна телефонија АД Скопје кој ја има активирано услугата говорна пошта” со кој на повикувачот ќе му се даде можност да избере дали сака да ја користи услугата “говорна пошта”, т.е да остави говорна порака која ќе му биде тарифирана како воспоставен повик кон мрежата на Космофон или да не ја користи оваа услуга и да не биде воопшто тарифиран.
5. Постапка за утврдување на злоупотреба на доминантна позиција од страна на АД Македонски Телекомуникации при изнајмување на дигитални линии 
Решение на Комисијата бр. 03-2/30 од 07.09.2007 год.
До Комисијата за заштита на конкуренцијата од УЛТРАНЕТ УНЕТ ДООЕЛ Скопје беше доставено барања за поведување постапка против АД Македонски Телекомуникации, заради утврдување на злоупотреба на доминантна позиција согласно член 14 од Законот за заштита на конкуренција.

Во постапката Комисијата на 07.09.2007  год. донесе решение со кое:
1. Се утврдува дека А.Д. Македонски Телекомуникации Скопје има доминантна позиција на пазарот на изнајмени дигитални линии во Република Македонија, согласно член 13 став (1), точка 2) и член 13 став (3) од Законот за заштита на конкуренцијата.

2. Се утврдува дека А.Д. Македонски Телекомуникации Скопје сторило злоупотреба на својата доминантна позиција на пазарот на изнајмени линии, што согласно член 14 став (2) точка 1) од Законот за заштита на конкуренцијата е забрането, на начин што: 
· користејќи ја својата доминантна позиција на пазарот за изнајмени дигитални линии и определувајќи високи цени за изнајмување на дигитална линија со брзина од 64 kbit/s, а во услови кога изнајмените дигитални линии се основен предуслов за овозможување конкурентски натпревар помеѓу АД Македонски Телекомуникации Скопје и Интернет сервис провајдерите на соседниот пазар за обезбедување на интернет пристап преку изнајмена дигитална линија, АД Македонски Телекомуникации создава фактичка пречка за развој на конкуренцијата на пазарот за обезбедување на интернет пристап преку изнајмена дигитална линија, и истовремено влијаат на создавањето/зајакнувањето на својата доминантна позиција и на тој пазар и 
· АД Македонски Телекомуникации сите корисници на услугата “изнајмена дигитална линија” ги третира исто, односно не прави никаква разлика помеѓу “обичните” крајни корисници кои ги изнајмуваат дигиталните линии за свои потреби и Интернет сервис провајдерите кои овие линии не ги изнајмуваат како крајни корисници, туку заради понатамошно обезбедување на интернет пристап преку изнајмена дигитална линија за свои крајни корисници. На овој начин АД Македонски Телекомуникации ги става своите непосредни конкуренти во понеповолна конкурентска позиција и си создава директна предност во конкурентската борба на пазарот за обезбедување на интернет пристап преку изнајмени дигитални линии до крајните корисници. 
3. Му се наложува на А.Д. Македонски Телекомуникации Скопје во рок од 60 дена од денот на конечноста на ова решение:

- да изготви посебна големопродажна понуда за изнајмени дигитални линии за сите брзини на пренос на податоци,  


- своите малопородажни и големопродажни цени за услугата “изнајмена дигитална линија” за сите брзини на пренос на податоци јавно да ги објави на својата веб-страница, при што малопродажните цени мора да бидат повисоки од големопродажните цени на оваа услуга,

- разликата помеѓу малопродажните и големопродажните цени за услугата “изнајмена дигитална линија” треба да биде најмалку 30% од износот на големопродажните цени и


-  да изготви посебни ценовници (како со малопродажни, така и со големопродажни цени) за услугата “директен интернет пристап преку изнајмена дигитална линија” за сите брзини на пренос на податоци и истите јавно да ги објави на својата веб-страница. 

6. Постапка за утврдување на злоупотреба на доминантна позиција од Здружението на возачите “Сотир Наумовски”- Битола и Авто-мото друштвото “Ѓорѓи Наумов”-Битола - при обезбедување на услуга за регистрација на моторни возила 
Решение на Комисијата бр. 07-57/12 од 20.04.2007 год.
До Комисијата за заштита на конкуренцијата од странка беше доставено барања за поведување постапка против Здружението на возачите “Сотир Наумовски”- Битола и Авто-мото друштвото “Ѓорѓи Наумов”-Битола, заради утврдување на злоупотреба на доминантна позиција согласно член 14 од Законот за заштита на конкуренција.

Во постапката Комисијата на 07.09.2007  год. донесе решение со кое:
1. Се утврдува дека Здружението на возачите “Сотир Наумовски”- Битола и Авто-мото друштвото “Ѓорѓи Наумов”-Битола заеднички имаат  доминантна позиција на пазарот за обезбедување на услуга за регистрација на моторни возила преку изготвување на документи и материјали за регистрација на територијата на Oпштина Битола и околината и истата ја злоупотребуваат на начин што на корисниците на услугата-регистрација на моторни возила им наплаќаат дополнителен износ доколку донесат осигурителна полиса, односно доколку истата не ја купат преку АМД “Ѓорѓи Наумов” односно Здружението на возачите “Сотир Наумовски”, што е спротивно на член 14 став (2) точка 1) од Законот.

2. Се забранува Здружението на возачите “Сотир Наумовски”- Битола и Авто-мото друштвото “Ѓорѓи Наумов”-Битола, при обезбедување на услугата за регистрација на моторни возила преку изготвување на документи и материјали за регистрација на територијата на Oпштина Битола и околината да наплатуваат дополнителен износ доколку корисниците на услугата донесат осигурителна полиса односно доколку истата не ја купат преку АМД “Ѓорѓи Наумов” односно Здружението на возачите “Сотир Наумовски”, од денот на конечноста на ова решение.

3.4. Прекршочни постапки
Согласно Законот за изменување и дополнување на Законот за заштита на конкуренцијата, донесен на 16 февруари 2007 година, Комисијата за заштита на конкуренција е надлежен прекршочен орган кој води прекршочна постапка и изрекува прекршочни санкции. За водење на прекршочна постапка се формира Комисија за прекршочни работи, во рамките на стручната служба на Комисијата. Согласно ова свое овластување Комисијата во 2007 год. водеше 9 прекршочни постапки во кои изрече глоба против правни лица и 9 прекршочни постапки во кои изрече глоба против одговорното лице во правното лице.

Прекршочните постапки беа водени по три основи: 

1. Прекршочни постапки поведени заради недоставување податоци.
2. Прекршочни постапки поведени по завршена управна постапка. 

3. Прекршочни постапки поведени заради непријавување на концентрација.
Израчена глоба во 2007 год.
	Претпријатие 
	Глоба правно лице- денари
	Глоба одговорно лице - евра
	Вид на прекршок

	ЗОНИК
	51.968,оо
	500
	Недоставување на податоци

	ВРЕМЕ
	725.743,оо
	500
	Недоставување на податоци

	СИНИМ
	281.521,оо
	500
	Недоставување на  податоци

	ЗВ Сотир Наумовски
	252.403+62.213
	500+500
	Злоупотреба на домин. позиција+ забранет договор

	АМД Ѓорѓи Наумов
	254.149+53.882
	500+500
	Злоупотреба на домин. позиција+ забранет договор

	МТ
	140.863.048,оо
	
	Злоупотрба на домин. позиција

	ТОП Инвестмен
	1.191,оо
	
	Непријавена концентрација

	ЗЕГИН
	1.774.136,оо
	
	Непријавена концентрација

	Бутел
	1.748.095+874.047
	500+500
	 Злоупотреба на домин. позиција

	вкупно
	146.942.396
	4.500
	


4. Вкуно изречена глоба во 2007год.  = 2.401.602 евра
5. Највисока изречена казна во 2007 год.= 2.297.929 евра (МТ)
1. Прекршочни постапки поведени заради недоставување податоци
КЗК поведе прекршочна постапка против три правни лица издавачи на днвени весници ВРЕМЕ ЕЧ ДОО ( го издава дневниот весник ,,Време,,), СИНИМ ДООЕЛ( го издава дневниот весник ,,Шпиц,,)  и ЗОНИК Зоран ДООЕЛ увоз-извоз ( го издава дневниот весник ,,Нова Македонија,,) од причина што истите не постапија по заклучокот на КЗК за доставување на податоци, што согласно член 48 од Законот претставува прекршок.
За овој прекршок, КЗК има овластување да изрече глоба до 1% од вредноста на вкупниот годишен приход остварен во годината што претходи на годината во која е сторен прекршокот. 

На секое од претпријатијата му беше изречена глоба од 0.5 % од вредноста на вкупниот годишен приход. На ВРЕМЕ ЕЧ, СИНИМ ДООЕЛ и ЗОНИК Зоран ДООЕЛ, им беше изречена глоба од 725.743 денари (11.800 евра), 281.521 денари (4.600 евра) и 51.968 денари (845 евра) соодветно. На одговорното лице во секое од претпријатијата му беше изречена глоба од 500 евра. 
2. 
Прекршочни постапки поведени по завршена управна постапка. 

· По донесено решение во управна постапка ( Решение бр 07-57/12 од 20.04.2007год.) КЗК поведе прекршочна постапка против АМД “Ѓорѓи Наумов” и  ЗВ “Сотир Наумовски”, за злоупотреба на доминантна позиција и склучување на договор со кој се ограничува конкуренцијата при обезбедување на услугата-регистрација на моторни возила.
За првиот прекршок (договор за фиксирање на цената) беше изречена глоба од 1% од вредноста на вкупниот годишен приход остварен во 2006 година, додека за вториот прекршок (злоупотреба на доминантна позиција) на секое од претпријатијата им беше изречена глоба од 0,2% од вредноста на вкупниот годишен приход остварен во 2006 година.  Оттука, вкупната глоба изречена на АМД “Ѓорѓи Наумов” е  308.039 денари (5024 евра) додека  вкупната глоба изречена на ЗВ “Сотир Наумовски” е 314.616 денари (5130 евра). На одговорните лица во секое од претпријатијата им беше изречена глоба од 1000 евра за секој прекршок одделно.
· По донесено решение во управна постапка (Решение бр. 07-296/3 од 28.12.2006 год.) КЗК поведе прекршочна постапка против Македонски Телекомуникации, за сторена злоупотреба на доминантна позиција на начин што им пресметува и наплатува на своите  претплатници посебен надомест за покривање на трошоците за изготвување на месечната сметка. Одлуката во управна постапка беше донесена на 28.12.2006 година, и беше внесена во извештајот за минатата година.
На Македонски Телекомуникации му беше изречена глоба во висина од 140.863.048 денари (2, 3 милиони евра), што претставува 1.37% вкупниот годишен приход на претпријатието остварен во 2005 година. 
· По донесено решение во управна постапка (Решение бр. 07-140/1 од 09.03.2007год.) КЗК поведе прекршочна постапка против АД Бутел Скопје, и му изрече глоба на АД Бутел Скопје во висина од 2.622.142 денари (42.747 евра)  што претставува 1,5% од вредноста на вкупниот годишен приход на АД Бутел Скопје во 2005 година. На одговорното лице му беше изречена глоба од 1000 евра.
2. Прекршочни постапки поведени заради непријавување на концентрација.

Заради недоставување на известување за концентрација КЗК поведе прекршочна постапка  против Зегин и КЗК противТоп Инвестмент Груп..

На Зегин му беше изречена глоба од 1.774.136 денари (28.922 евра) што претставува  0.11% од вредноста на вкупниот годишен приход во 2005, додека глоба во висина од 1.191денари (20 евра) му беше изречена на Топ Инвестмент Груп,  што истотака претставува 0.11% од вредноста на вкупниот годишен приход на Топ Инвестмент Груп во 2005.  

Топ Инвестмент Груп  ја плати изречената глоба додека Зегин поднесе тужба за поведување на управен спор против конечната одлука на КЗК, пред Управниот суд.

3.5. Дадени мислења од страна на Кoмисијата
Според член 26 став 5 од Законот за заштита на конкуренцијата, Комисијата за заштита на конкуренцијата дава мислење по предлози на закони и други акти со кои се уредуваат прашања што се однесуваат на економската активност, а кои можат да имаат влијание на конкуренцијата на пазарот  и во писмена форма го доставува до надлежниот орган. 
Ова е значајно овластување на Комисијата бидејќи преку негово спроведување се овозможува превентивно делување во спречувањето на ограничувањата на конкуренцијата со одредби во закони или подзаконски акти, особено во секторите во кои делуваат јавни претпријатија или друштва во државна сопственост, а имаат монополска или доминантна позиција на пазарот. Ваквата превентивна улога и позиција на Комисијата беше подржана и со допис од Владата до сите министерства и државни органи во кој се укажува на овластувањето на Комисијата и се наложува сите предлози на закони, подзаконски и други акти со кои се регулираат економски активности, а може да имаат влијание врз конкуренцијата, да ги доставуваат на мислење на Комисијата.
3.5.1. Мислења по предлог закони
1. Мислење по Предлог на Закон за изменување и дополнување на Закон за супервизија на осигурување
Предлогот на закон за изменување и дополнување на Законот за супервизија на осигурување не содржеше одредби со кои се ограничува конкуренцијата на пазарот. Меѓутоа, КЗК сметаше дека со одредбата од член 228 став (1) од Законот за супервизија на осигурување, која предвидува дека Националното биро за осигурување се овластува да ја определи висината на дополнителната премија за издавање на меѓународна зелена карта, всушност се врши  фиксирање на цената. Од таа причина, КЗК веќе поднесе инцијатива за оцена на уставноста на член 228 став (1) од Законот за супервизија на осигурувањето пред Уставниот суд. Имајќи го тоа во предвид, КЗК во своето мислење предложи Предлогот на законот за изменување и дополнување на Закон за супервизија на осигурување да биде изменет во насока на бришење на член 228 став (1) од Законот.
2. Мислење по Предлог на Закон за јавни набавки
Предлогот на законот за јавни набавки не содржеше одредби со кои се ограничува конкуренцијата на пазарот. Сепак, Комисијата беше на мислење дека во член 14 став (1) од Предлог законот треба да биде предвидена обврска за Бирото за јавни набавки да соработува со други органи за прашања поврзани со постапките за јавни набавки.

3. Мислење по Предлог Закон за погребални услуги
Предлог законот за погребални услуги не содржеше одредби со кои се ограничува конкуренцијата на пазарот. Меѓутоа,  имајќи во предвид дека целта на предлог законот е либерализција на пазарот за погребални услуги, КЗК даде неколку забелешки од технички карактер како би се обезбедило компанијата која управува со инфраструктурата да не може да врши услуги од комерцијален карактер (обезбедување на погребални услуги).

4. Мислење по Предлог на Закон за изменување и дополнување на Законот за енергетика
Заради запазување на принципите на транспарентност, не-дискриминација и еднаков пристап на сите домашни и странски правни лица при увозот на електрична енергија, Комисијата за заштита на конкуренцијата предложи  во член 77 став (1) од Законот за енергетика по првата реченица да се додаде реченицата:
“Снабдувачот со електрична енергија на тарифни потрошувачи на големо потребното количество на моќност и електрична енергија го откупува од други производители на електрична енергија и/или трговци со електрична енергија на јасно дефиниран, транспарентен и не-дискриминаторен начин кој ќе гарантира еднаков пристап на сите домашни и странски правни лица”.
Всушност, КЗК сметаше дека Предлог-Законот, дополнет со измената предложена во ова мислење, не е во спротивност со Законот за заштита на конкуренцијата и член 81 и 82 од Договорот за Европските Заедници односно член 18 од Договорот за основање на енергетска заедница.
· Други мислења на КЗК
Мислење по барање за оцена на уставноста на член 47, став (1) и член 48,  став (1) од Законот за заштита на конкуренцијата
Мислење по барање за оцена на уставноста на член 9, член 57 од Законот за заштита на конкуренцијата и Уредбата за договори од мало значење
3.6. Соработка на Комисијата за заштита на конкуренцијата со регулаторни тела и други   државни органи
Согласно член 26 став 7 од Законот, Комисијата при извршување на своите надлежности соработува со други државни органи и тела за прашањата кои се во врска со заштитата на конкуренцијата. Комисијата и регулаторните тела се должни да разменуваат податоци и информации што им се потребни за вршење на своите надлежности, чиј обем на размена на информации е ограничен на податоци и информации што се соодветни и пропорционални на целите за коишто се разменуваат. 
Во 2007 година Комисијата за заштита на конкуренцијата склучи меморандуми за соработка со :
· Регулаторна комисија за енергетика
· Агенција за електронски комуникации

· Биро за јавни набавки

· Совет за радиодифузија

Страните потписнички на  на Меморандумите за соработка се согласија да соработуваат во областа на заштитата на конкуренцијата, со цел унапредување и помагање во развојот на конкуренцијата на пазарите во Република Македонија, поаѓајќи од значењето на овие пазари за економијата на земјата, а особено од поволностите кои произлегуваатод конкуренцијата за крајните корисници.
4. Меѓународна соработка

Во продолжение се опишани активностите на Комисијата од областа на меѓународната соработка во 2007 година, врзани за процесот на приближување кон Европската Унија, проекти за техничка помош од Европската Унија на кои Комисијата е корисник, како и билатерална и мултилатерална соработка и учество на вработените во Комисијата на меѓународни семинари и конференции.
4.1. Европска Унија

Учество на Поткомитетот за внатрешен пазар и конкуренција, за следење и примена на Спогодбата за стабилизација и Асоцијација како и продлабочување на договорните односи помеѓу Европската Унија и Република Македонија.
Во текот на 2007 година во февруари се одржа состанок на Поткомитетот за внатрешен пазар и конкуренција за следење на примената и спроведувањето на Договорот за Стабилизација и Асоцијација, на кои Комисијата ги презентираше резултатите од усогласувањето и спроведувањето на законодавството од областа на конкуренцијата и државната помош.

Во јуни 2007 година се одржа седница на Комитетот за стабилизација и асоцијација на кој што од страна на претставниците на Европската Комисија беше истакнато дека во делот на конкуренцијата и дрѓавната помош е направен значителен напредок. 
4.1.1. Извештај на Комисијата на Европските заедници за напредокот на Република Македонија за 2007 година

Комисијата на Европските заедници (во натамошниот текст: Европската Комисија) во извештајот за напредокот на РМ за 2007 година забележа напредок во поглед на заштитата на конкуренцијата. Имено, Европската Комисија констатираше дека во 2007 година беше изменет Законот за заштита на конкуренцијата со што Комисијата за заштита на конкуренцијата стана надлежна да води прекршочни постапки и изрекува прекршочни санкции. Дополнително беше истакнато дека условите за објавување на спојувањата и дефиницијата за службена тајна се усогласени со acquis. 

Европската Комисија забележа дека одлуките на Комисијата за заштита на конкуренцијата не се извршни, што доведува до одлагање на плаќањето на глобата изречена од страна на Комисијата за заштита на конкуренцијата. Исто така, во извештајот беше истакнато дека останува да се надмине преклопувањето на надлежностите меѓу Комисијата за заштита на конкуренцијата и Јавното обвинителство во случаите на постоење на договори со кои се нарушува конкуренцијата.
Во однос на административниот капацитет на Комисијата за заштита на конкуренцијата, беше наведено дека истиот е зајакнат, но потребно е понатамошно зајакнување. Дополнително, и во согласност со Законот за заштита на конкуренцијата, Собранието назначи нова Комисија составена од пет члена, од кои Претседателот и два члена се професионално ангажирани во работењето на Комисијата. Членовите на Комисијата се независни во своето работење и во донсувањето на одлуките во рамките на надлежностите определени со Законот за заштита на конкуренцијата. Сепак, нагласено беше дека бројот на вработените одговорни за прашањата од областа на антитруст и нивото на нивната обука не се доволни. 

Според Европската Комисија, подобрено е спроведувањето на законите на полето на антитруст, но истото сè уште треба да се зајакне и да се стави акцент на најсериозните повреди на конкуренцијата (договори со кои се нарушува конкуренцијата и злоупотреба на доминантна позиција). Комисијата за заштита на конкуренцијата започна со остварување на новите надлежности и  изрече парични казни во голем број на постапки. Од февруари 2007 година, Комисијата за заштита на конкуренцијата донесе 22 решенија во управна постапка: 12 постапки за концентрација помеѓу претпријатија, 2 постапки заради  постоење на договор со кој се нарушува конкуренцијата и 8 постапки за злоупотреба на доминантна позиција. Исто така, Европската Комисија ја нагласи потребата од обезбедување на соодветна обука на судиите за Законот за заштита на конкуренцијата.
Дополнително, Европската Комисија истакна дека Комисијата за заштита на конкуренцијата ја следи состојбата во сите сектори каде што не постои соодветна либерализација или конкуренција на пазарот и во таа насока потпиша Меморандум за соработка со регулаторните органи во областа на енергетиката и електронските комуникации, во најголем дел за обука на нивниот персонал за прашањата поврзани со конкуренција.

4.2. 
Проекти
4.2.1. Проект ,,Поддршка на процесот на усогласување на законодавството во областа на конкуренцијата,, реализиран со помош на ГТЗ, (Германско друштво за техничка помош)

Во рамките на овој пеоект кој е отпочнат 2002 година, преземени се одредени активности во периодот на 2005 година кои се однесуваат на изготвување на новиот Закон за заштита на конкуренцијата, усвоен од страна на Собранието на Република Македонија во јануари 2005 година.
   
Како продолжение на овој Проект на ГТЗ отпочна новиот проект ОРФ-правна реформа (Отворен Регионален Фонд за Југоисточна Европа) 
Со проектот се поддржува прилагодувањето на македонското економско право на европското законодавство, како и неговата стручна и ефикасна административно правна примена. Како во однос на хармонизација на законот, така и при примената сеуште делумно недостигаат стручните познавања како и потребното искуство за изготвување и примена на соодветни закони во министерствата, извршната администрација и законодавството на Македонија (Суштински проблем).
4.2.3. Twinning проект ,,Приближување на законодавството на конкурентската политика и зајакнување на администартивниот капацитет на органот за заштитан а конкуренцијата,,

Во текот на 2007 година продолжи Twinning проектот, финансиран од Европската Комисија, управуван од Европската Агенција за Реконструкција, а реализиран од страна на Германската Влада.
Во рамките на проектот во 2007 год. се одвиваа активности во поглед на институционалната компонентна, односно обука на вработените во Комисијата и судиите, како и подигање на јвната свест за правото и политиката на конкуренцијата. Пред крајот на проектот со помош на експертите од твининг проектот беа изработени повеќе брошури за Законот и позаконските акти (Водич за Законот за заштита на конкуренцијата; Насоки за примена на уредбата за групно изземање на договори за дистрибуција и сервисирање на моторни возила; Брошура за видовите на ограничувања на конкуренцијата согласно Законот за заштита на конкуренцијата; Брошура за контрола на концентрациите согласно Законот за заштита на конкуренцијата; Брошура за уредбата за групни изземања на вертикални договори; и Брошура за договори од мало значење). Исто така во рамките на проектот беа испечатени Законот, подзаконските акти, односно уредбите, како и насоките и брошурите донесени од Комисијата. 
Проектот официјално заврши во септември 2007 год.

4.2.4. БЕРИС, Проект за реформи во деловното опкружување и зајакнување на институциите 

Во 2005 година отпочна проектот БЕРИС финансиран од Светска банка, а предвидено е да трае до 2010 година.

Во рамките на овој проект е предвидено реализација на активности кои ќе ја опфатат работата на Комисијата во целост, а не само поединечни сектори. Проектот опфаќа техничка помош во поглед на поддршка во следењето, проучувањето и примената на европското  законодасвство од областа на конкуренцијата; оперативна поддршка на активностите на Комисијата за развивање на систем за мониторинг; помош   и   обука,   вклучувајки ги и студиските престојувања  во конкурентските тела на ЕУ, заради зајакнување на постапките за спроведување на истражните дејствија, подобрување на техничкото комплетирање на пазарните дефиниции и оценка на степенот на конкуренција и развивање на јасни смерници и толкување на  Законот и критериумите користени при  донесување на одлуките, како и развој на постапките и механизмите за институционална комуникација помеѓу Комисијата, секторските регулатори,  владините органи и организацијата на потрошувачи.
4.3. Билатерална и мултилатерална соработка

Во текот на 2007 година продолжена е и надоградена соработката со телата надлежни за примена на конкурентското законодавство во земјите од регионот и државите членки на ЕУ, започната во претходните години, а исто така се иницирани и нови проекти  во рамките на меѓународните организации.
Билатерала
Соработката со телата за заштита на конкуренцијата на земјите од регионот е важен елемент на меѓународната соработката на Комисијата, базирано на размена на различни искуства по прашања на пристапувањето на тие земји во Европската Унија, но и на процесите и прилагодувањата на пазарната економија во поширока смисла.

Билатералната соработка во 2007 година интензивно се остваруваше пред се со земјите од регионот. Оваа соработка доби и своја формална содржина, имено покрај веке потпишаниот меморандум за соработка со Бугарската Комисија за заштита на конкуренцијата во 2006 год. во 2007 година беа потпишани меморандуми за соработка и со конкурентските управи на Република Хрватска, Република Босна и Херцеговина и Република Албанија.  
Мултилатералna соработка (ОЕЦД и ИЦН)
Во  февруари  2005 год. е формиран ОЕЦД -  регионален центар за конкуренција (РЦК) во Будимпешта, Р.Унгарија во рамките на кој се организираат семинари и обуки за вработените од конкурентските управи во Југоисточна Европа. Вработени од Комисијата за заштита на конкуренцијата во 2007 год. учествуваа на 3 семинари организирани од ОЕЦД – РЦК на одделни теми од областа на заштитата на конкуренцијата, односно примена на конкурентското законодавство.

Република Македонија е членка на ИЦН (Меѓународната мрежа за конкуренција) и во текот на 2007 година Комисијата зеде активно учество во работата на Работната група на ИЦН за концентрациите, во работната група за техничка помош како и во работната група за картели-подгрупа техники на спроведување на истрагите поврзани со картелите. 
Исто така беше одржана и Годишната конференцја на ИЦН во Москва, за која што може да се каже дека помага за доближување на позициите на развиените и земјите во развој за прашања кои ја засегаат важноста за ефективно регулирање на конкурентските односи за успешен развој на националните економии, привлекување на инвестиции во земјите и целосно исполнување на барањата на потрошувачите, а со посебен осврт на потребата од продолжување на подигање на конкурентската култура и сите активности кои го промовираат конкурентското право и политика преку неприсилни механизми и соодветна едукација и специјализација на судството во оваа област
5. 
Поставеност на Комисијата за заштита на конкуренцијата
Поставеноста на Комисијата за заштита на конкуренцијата е дефинирана со одредбите од дел 3 од  Законот за заштита на конкуренцијата (член 24-27). Со овие одредби е регулиран статусот на Комисијата за заштита на конкуренцијата, составот, условите за именувањето, разрешувањето и траење на мандатот  на претседателот и членовите на Комисијата, начинот на донесување на одлуки, надлежностите на Комисијата и задачите на Стручната служба. Со Статутот на Комисијата  подетално се уредуваат организацијата, раководењето и постапката за донесување на актите и нивно изменување, програмирање и планирање на работата, финансирање на Комисијата како и други прашања од надлежност на истата. Статутот е донесен на седница на Комисијата одржана на 04.03.2005 год. и истиот влезе во сила со денот на неговото донесувањето. 
Со Деловникот за работа се утврдуваат начинот, постапката на работа и одлучувањето, поточно свикувањето, подготовка и мнозинство за одржување на седници, дневен ред и седници на Комисијата, начинот на гласање. Деловникот е донесен на седница одржана на 10.05.2005 и истиот се применува од денот на неговото донесување. 
Во 2005 година се донесени интерни акти со кои се уредува внатрешната организација  и работење на Комисијата и одлуки по определени прашања,  а тоа се:
- Правилник за внатрешна организација на Комисијата за заштита на конкуренцијата;
- Правилник за систематизасија на работни места во стручната служба на Комисијата;
- Правилник за начинот  и постапката на набавки од мала вредност 
- Одлука за именување Генерален секретар на Комисијата
- Одлука за превземање на службеници во стручната служба
- Одлука за распоредување на државни службеници во Стручната служба
Стручната служба на Комисијата за заштита на конкуренцијата врши управни, стручни и други административно технички работи. Со Стручната служба раководи Генерален секретар кој го именува Комисијата на предлог на Претседателот или член на Комисијата. 
На 31.12.2006 бројот на вработени во Комисијата изнесува 21, вклучувајќи ги Претседателот и двајца членови, кои се професионално ангажирани во работата на Комисијата. Вработените во стручната служба имаат статус на државни службеници. Од вкупно 18 извршители во стручната служба 16 се со високо образование, а 2 со средна стручна спрема. 
И покрај зголемување на бројот на вработени во Комисијата за заштита на конкуренцијата сепак сметаме дека е потребно континуирано да се зголемува бројот на вработените заради успешно остварување на поставените цели и задачи во поефикасна заштита на конкуренцијата на пазарот.  
Средствата за работа на Комисијата се обезбедуваат од Буџетот на РМ.
Слика 2. Организациска структура  на Комисијата за заштита на конкуренцијата
КОМИСИЈА ЗА ЗАШТИТА НА КОНКУРЕНЦИЈАТА



     СТРУЧНА СЛУЖБА НА КЗК






6. 
Просторни услови за работа на Комисијата

Недоволниот работен простор се јавува како ограничувачки фактор во работењето и развојот на Комисијата.

Во текот на месец ноември 2006 година, Комисијата која дотогаш беше времено сместена во просториите на Агенцијата за странски инвестиции на Ул. Никола Вапцаров бр. 7, се пресели во простории на Ул. Даме Груев бр. 1, а до завршување на адаптацијата на просторот во зградата на поранешна Нова Македонија, што со заклучок на Владата и е даден на користење на Комисијата.
7. Заклучок

Комисијата во рамките на своите овластувања во 2007 година и покрај недоволниот број на извршители во Стручната служба, успешно ги заврши работите на усогласување и прилагодување на законодавството од областа на конкуренцијата со правото на ЕУ.

Сепак, иако станува збор за правна проблематика која константно се менува и дополнува и во Европската Унија, следењето и прилагодувањето на македонското законодавство со ЕУ законодавството, претставува непрекинат процес и задача на оваа Комисија, се до стекнувањето на членство во ЕУ.

Втората, не помалку важна задача на Комисијата, е примената и спроведувањето на усвоените правила на начин со кој се овозможува воспоставување на пазарна економија во која важат истите правила за сите економски субјекти на македонскиот пазар, без разлика на нивната економска моќ.

Одговорноста за ефикасното спроведување на веќе усогласеното законодавство од областа на конкуренцијата не ја има само Комисијата, туку и судовите кои одлучуваат за законитоста на нејзините одлуки.


Во понатамошниот период Комисијата планира да воспостави соработка со Министерството за правда, Министерството за економија со цел измена на Законот за заштита на конкуренцијата и Законот за прекршоците, како би се надминале слабостите во спроведувањето на законот за заштита на конкуренцијата, на кои укажува досегашната пракса.

Комисијата мора и во иднина да ги извршува така поставените задачи врзани за определувањето на Република Македонија да стане полноправна членка на Европската Унија, бидејќи областа на заштита на конкуренцијата и спроведувањето на таа гранка на правото во пракса, е примарна цел во Европската Унија. Во врска со тоа, потребно е континуирано институционално зајакнување на оваа Комисија, пред се, преку зголемување на бројот на вработени. Сите вработени во оваа Комисија мораат непрекинато да се образуваат, односно да стекнуваат нови знаења како би можеле уште денес, во конкретните постапки кои ги водат, да ги применуваат европските стандарди. 

Досега кажаното го потврдуваат и мислењата на Европската Комисија изразени во разни прилики со претставници на Република Македонија, дека во врска со прашањата од областа на конкуренцијата направен е значителен напредок, но тоа не значи дека не треба и понатаму да се вложуваат напори со цел усогласување со правото на ЕУ и исполнување на одредбите од Договорот за Стабилизација и Асоцијација. 
В. ДРЖАВНА ПОМОШ
1. Вовед и правна рамка
Согласно одредбите од спогодбата за стабилизација и асоцијација  меѓу Република Македонија и Европските заедници и нивните земји членки, релевантните правни акти кои се применуваат во Европската унија беа транспонирани во македонскиот Закон за државна помош и во подзаконските акти: Уредба за начинот и постапката на поднесување на извештај до Комисијата за државна помош и за оценување на државната помош, Уредба за утврдување на условите и постапката за доделување на помош за спас и реконструкција на претпријатија со потешкотии и Уредба за утврдување на условите и постапката за доделување на регионална помош.  Наведените правни акти беа донесени во текот на 2003 година и се објавени во „Службен весник на Република Македонија„ бр. 24/03, односно во „Службен весник на Република Македонија„ бр. 81/03. Со Законот за измени и дополнувања на Законот за државната помош („Службен весник на Република Македонија„ бр. 70/06), надлежноста за спроведување на законодавството за државна помош ја презема Комисијата за заштита на конкуренцијата.

Во текот на 2007 година се донесе Уредбата за изменување и дополнување на Уредбата за спас и реконструкција на претпријатија со потешкотии („Службен весник на Република Македонија„ бр. 83/07). Со овие измени и дополнувања, државната помош за спас и реконструкција на претпријатија со потешкотии се усогласи со измените кои во меѓувреме настанаа во европското законодавство.

Заради потребата од донесување на уредба која поблиску ќе ги регулира условите и постапките за доделување на хоризонтална државна помош, Комисијата за заштита на конкуренцијата иницираше промена на Законот за државната помош. Законот за изменување и дополнување на законот за државната помош, со кој се овозможи донесување на ваква уредба, се усвои од страна на Собранието на Република Македонија во април 2007 година и истиот е објавен во „Службен весник на Република Македонија„ бр. 55/07. На предлог на Комисијата за заштита на конкуренцијата, Владата на Република Македонија, во декември 2007 година ја усвои Уредбата за условите и постапката за доделување на хоризонтална помош. Оваа уредба е објавена во „Службен весник на Република Македонија„ бр. 157/07.
Со донесувањето на наведените правни акти се заокружи правната рамка на контролата на државната помош во Република Македонија.

2. Методолошки принципи


Методолошката основа на државната помош е воспоставена со Законот за државната помош и подзаконските акти. При анализата и оценката на доставените податоци за можните случаи на државна помош, Комисијата тргна од основните критериуми кои ја дефинираат државната помош и тоа дали: 
- 
се работи за мерки кои вклучуваат трансфер на државни средства (вклучувајќи национални и локални),

· дадената помош претставува економска предност за примателот на помошта,

· дадената помош е селективна и

· помошта има влијание врз конкуренцијата и трговијата. 
Според член 3 од Законот, давател на државна помош е Владата на Република Македонија, органите на државната управа, единиците на локалната самоуправа и друг орган или институција кои обезбедуваат или планираат да обезбедат државна помош. 

При дефинирањето на финансиските инструменти се имаа во предвид следните групи:

- Инструменти во група А, кои се делат на две подгрупи, при што во подгрупата А1 влегуваат неповратните средства во облик на дотации, субвенции на камати, отпишување на долгови на деловни претпријатија од кредити, наплата од присилно порамнување, а во подгрупата А2 влегуваат олеснување и ослободување од плаќање на даноци и придонеси за социјално осигурување;

- Инструменти во група B, во која влегуваат финансиски трансфери на државата во облик на капитални вложувања. Во оваа група покрај класичните капитални вложувања се вбројуваат и конверзијата на побарувања на капитално учество и поволно продавање на државен имот;

- Инструменти во група C, во која влегуваат сите трансфери во кои елементот на државна помош претставува користа од камата. Овие трансфери се или поволни позајмици (група C1) или одложено плаќање на даноци со пониска камата (група C2). 

- Инструменти во група D во која влегуваат гаранциите како обезбедување на комерцијален и некомерцијален ризик.

3. Содржина

Согледувајќи ја неопходноста од посеопфатна контрола на државната помош, на предлог на Министерството за економија, а во соработка со Комисијата за заштита на конкуренцијата, Владата на Република Македонија во октомври 2006 година усвои заклучок со кој во сите министерства кои се јавуваат во улога на даватели на државна помош се назначија лица кои се задолжени за доставување на извештаи-нотификации, како за веќе доделената државна помош, така и за планираната помош. Покрај тоа, во февруари 2007 година во Деловникот на Владата на Република Македонија се воведе обврска секој документ кој содржи облици на државна помош, да биде проследен до Комисијата за заштита на конкуренцијата со цел да се добие нејзино мислење или одлука. 

Со помош на овие две активности а со цел за изработка на инвентар на државната помош која се доделувала во Република Македонија, Комисијата за заштита на конкуренцијата побара од сите даватели на државна помош да достават известувања-нотификации за помошта која се доделувала во минатите години, како и помошта која се планира да се доделува во 2007 и 2008 година. Донесените одлуки од страна на Комисијата во 2007 година, расчленети по години на доделување на државна помош, го имаат следниот табеларен изглед:

3.1. Донесени одлуки за компатибилна државна помош по години
2001 година
	Број на Одлука 
	Давател 
	Намена 
	Износ во денари 
	Износ во евра 

	10-171/2     
	МТСП 
	Вработување и работење на инвалидни лица
	12.788.060,00 
	209.640,32 

	
	Вкупно     12.788.060,00       209.640,32 


2002 година

	Број на Одлука
	 Давател 
	Намена 
	Износ во денари 
	Износ во евра 

	10-171/3     
	МТСП 
	Вработување и работење на инвалидни лица
	127.481.095,00 
	2.089.854,01 

	
	Вкупно    127.481.095,00       2.089.854,01 


2003 година

	Број на Одлука
	Давател
	Намена
	Износ во денари
	Износ во евра

	10-171/4    
	МТСП 
	Вработување 
	  39.693.959,00 
	   650.720,63 

	10-171/5    
	МТСП 
	Вработување и работење на инвалидни лица 
	135.306.676,00 
	2.218.142,22 

	10-91/3      
	МЕ 
	Економска промоција
	  10.163.297,00 
	   166.611,00 

	
	Вкупно    185.153.932,00       3.035.473,85 


2004 година

	Број на Одлука
	Давател
	Намена
	Износ во денари
	Износ во евра

	10-171/6   
	МТСП 
	Вработување и работење на инвалидни лица
	  28.501.862,00 
	   467.243,63 

	10-171/7 
	МТСП 
	Вработување
	  43.039.832,00 
	   705.571,01 

	52-23/23    
	МТСП
	Вработување и работење на инвалидни лица
	  60.838.257,00 
	   997.348,47 

	52-23/24 
	МТСП 
	Вработување
	  26.448.119,00 
	   433.575,72 

	10-91/4      
	МЕ 
	Економска промоција
	  71.905.344,00 
	1.178.776,13 

	10-1/4 
	МЖСПП
	Заштита на животна средина
	    1.793.000,00 
	     29.393,44

	10-31/4 
	МКУЛ 
	Унапредување и заштита на културното наследство
	225.970.845,00 
	3.704.440,08 

	
	Вкупно     458.497.259,00      7.516.348,50


2005 година

	Број на Одлука
	Давател
	Намена
	Износ во денари
	Износ во евра

	10-171/8   
	МТСП
	Вработување и работење на инвалидни лица
	  29.493.466,00 
	   483.499,44 

	10-171/9    
	МТСП
	Вработување 
	107.140.080,00 
	1.756.394,75 

	10-91/5 
	МЕ 
	Економска промоција
	  69.987.796,00 
	1.147.340,91 

	10-1/3 
	МЖСПП 
	Заштита на животна средина
	    1.450.000,00 
	     23.770,49 

	10-31/3     
	МКУЛ 
	Унапредување и заштита на културното наследство
	210.660.834,00 
	3.453.456,30 

	
	Вкупно    418.732.176,00      6.864.461,90 


2006 година

	Број на Одлука
	Давател
	Намена
	Износ во денари
	Износ во евра

	10-171/10   
	МТСП 
	Вработување и работење на инвалидни лица
	203.067.275,00 
	3.328.971,72 

	10-171/11   
	МТСП 
	Вработување 
	  47.908.457,00 
	   785.384,54 

	10-91/6 
	МЕ 
	Економска промоција
	  18.987.664,00 
	   311.273,18 

	10-1/2 
	МЖСПП 
	Заштита на животна средина
	    1.020.000,00 
	     16.721,31 

	10-31/2       
	МКУЛ 
	Унапредување и заштита на културното наследство
	253.530.223,00 
	4.156.233,16 

	10-18/12 
	МЕПСО 
	Помош за отстранување на потешкотиите во домашното стопанство
	       900.000.000,00 
	     14.754.090,00 

	
	Вкупно    1.424.513.619,00         23.352.682,27   


2007 година

	Број на Одлука
	Давател
	Намена
	Износ во Денари
	Износ во Евра

	10-45/1    
	МЖСПП 
	Заштита на животна средина
	  24.170.000,00 
	   396.229,50

	10-215/2 
	МЕ 
	Регионален развој
	    8.000.000,00 
	   131.147,54 

	10-291/2    
	Влада на РМ   
	Регионална помош
	536.806.100,00 
	8.800.100,00 

	10-215/4 
	МЕ 
	Регионален развој
	       500.000,00
	     81.967.21

	10-174/2    
	МЕ 
	Сертификација на систем на квалитет (ISO/HACCP)
	    3.500.000,00
	     57.377,04

	
	Вкупно     572.976.100,00      9.393.050,81


2008 година

	Број на Одлука
	Давател
	Намена
	Износ во денари
	Износ во евра

	07-46/1   
	МЕ 
	Подобрување на конкурентноста на македонските производи за 2008 год
	23.200.000,00 
	   380.327,86 

	03-20/2
	МЖСПП 
	Заштита на животна средина
	84.000.000,00 
	1.377.049,18 

	
	Вкупно   107.200.000,00       1.757.377,04


Податоците за периодот од 2001 до 2007 година, дадени во табелите, ја  покажуваат вкупната сума на доделена  државна помош за периодот од 2001-2007 година и тоа во различни категории, искажана во денари и во евра.
Категориите за кои е доделена државна помош во периодот 2001-2007 година се: заштита на животната средина, вработување, вработување на инвалидни лица, економска промоција, заштита на културното наследство, надминување на тешкотиите во економскиот развој и регионална помош.
За 2001 година, Комисијата за заштита на конкуренција доби податоци од Министерството за труд и социјална политика за помошта доделена за вработување на инвалидни лица. Износот на помошта кој е доделен во оваа категорија изнесува 12.788.060,00 денари.
За 2002 година исто така пријавено е доделување на државна помош од страна на Министерството за труд и социјална политика во категоријата на вработување на инвалидни лица. Апсолутниот износ на помошта во оваа година е речиси десет пати поголем од износот доделен во претходната година и изнесува 127.481.095,00 денари, што во процент од бруто домашниот производ (БДП) за 2002 година изнесува 0,05%.
Во 2003 година за разлика од двете претходни години доделувањето на државната помош е концентрирана на повеќе категории:

Помош за вработување, која изнесува 39.693.959,00 денари, што во процент од БДП изнесува 0,013%;

Помош за вработување на инвалидни лица која изнесува 135.306.676,00 денари, што изнесува 0,053% од бруто БДП;

Помошта за економска промоција  е помош која изнесува 10.163.297,00 денари или 0,004% од БДП.
За 2003 година, покрај пријавена државна помош од страна на Министерството за труд и социјална политика, Комисијата за заштита на конкуренцијата доби податоци за доделена државна помош и од страна на Министерството за економија, наменета за економска промоција. Се забележува и зголемен обем на помошта во однос на претходните години, при што вкупниот износ на доделена државна помош во оваа година изнесува 185.153.932,00 денари. Воедно, уделот на доделената државна помош во БДП изнесува 0,07%, што значи дека во однос на претходната година имаме раст од 0,02 процентни поени.
Во 2004 година имаме покачување на интензитетот на државната помош за разлика од претходната година.

Во оваа година државната помош е концентрирана на категориите: 

Помош за заштита на животната средина е помош која  изнесува 1.793.000,00 денари, односно како удел во БДП изнесува 0,0006%, 

Помош за вработување која изнесува 69.487.951,00 денари, односно 0,03% во однос на БДП;

Помош за вработување на инвалидни лица која изнесува 89.340.119,00 денари, или 0,033% од БДП;

Помош за економска промоција која изнесува 71.905.344,00 денари, или 0,027% од БДП;

Помош за заштита на културното наследство, во која категорија доделената државна помош изнесува 225.970.845,00 денари, односно 0,085% од БДП.
Во 2004 година целата доделена државна помош изнесува 458.497.259,00 денари, односно 0,17% од БДП. Растот на уделот на државната помош во однос на претходната година изнесува 0,10 процентни поени. Притоа, треба да се напомене дека за оваа година е пријавена државна помош од најголемиот број на даватели и дека овие податоци може да се сметаат за многу пореални во однос на претходните.
Во 2005 година имаме мало намалување на интензитетот на државната помош во однос на БДП. Целата државна помош за 2005 година изнесува 418.732.176,00 денари, односно 0,15% од БДП. Тоа значи дека во однос на претходната година имаме намалување во однос на БДП од 0,02 процентни поени. 
Пријавената доделена државна помош во оваа година е составена од категориите:

Помош за заштита на животната средина, која изнесува 1.450.000,00 денари или 0,01% од БДП;

Помош за вработување, која во апсолутен износ изнесува 107.140.080,00 денари, или 0,04% од БДП;

Вработување на инвалидни лица е помош која изнесува 29.493.466,00 денари во прилог на БДП е 0.01%;

Економска промоција е помош која изнесува 69.987.796, 00 денари, во прилог на БДП е 0.02%;

Заштита на културното наследство е помош која изнесува 210.660.834,00 денари, во прилог на БДП е 0.07%.
Од табелата за 2005 година може да се заклучи дека најголем дел од државната помош е доделен за заштита на културното наследство, помош која изнесува 50% од вкупно доделената државна помош во оваа година.

Од податоците за 2006 година може да се заклучи дека имаме најреално пријавување на државната помош доделена во оваа година. Вкупниот износ на државна помош доделена во оваа година изнесува 1.424.513.619,00 денари, што во однос на БДП изнесува 0,46%.

Оваа државна помош е распределена на следните категории:

Отстранување на потешкотиите во домашното стопанство, за која цел е доделена државна помош во износ од 900.000.000,00 денари, односно 0,29% во однос на БДП;

Помош за заштита на животната средина која изнесува 1.020.000,00 денари, односно во прилог на БДП е 0,003%;

Помош за вработување која изнесува 47.908.457,00 денари, односно 0,02% од БДП;

Помошта за вработување на инвалидни лица која во целиот период од 2001 до 2006 година е доделена во оваа година во најголем обем односно со 0,07% во однос на БДП;

Помош за економска промоција е помош која што изнесува 18.987.664,00 денари, односно 0,006% од БДП;

Помош за заштита на културното наследство која е доделена во износ од 253.530.223,00 денари, односно 0,075% од БДП.

Податоците за 2007 и 2008 година се нецелосни, со оглед на тоа што давателите на државна помош сеуште се во фаза на пријавување на државната помош која се доделува во овие две години.

Бројот на донесени одлуки во 2007 година изнесува 28 и е седумкратно поголем од сите одлуки донесени во периодот 2004 – 2006 година од поранешната Комисија за државна помош.

3.2. Државна помош по инструменти


Во однос на инструментите со кои е доделена државната помош за која се доставени известувања – нотификации и која е одобрена со одлуки од Комисијата за заштита на конкуренцијата во периодот 2001-2008 година може да се состави следната табела:

Државна помош по инструменти во периодот 2001 – 2008 година

	Година
	А1
	А2
	B
	C1
	C2
	D

	2001
	12.788.060,00
	/
	/
	/
	/
	/

	2002
	127.481.095,00
	/
	/
	/
	/
	/

	2003
	145.469.973,00
	39.693.959,00
	/
	/
	/
	/

	2004
	389.009.308,00
	69.487.951,00
	/
	/
	/
	/

	2005
	311.592.096,00
	107.140.080,00
	/
	/
	/
	/

	2006
	1.376.605.162,00
	  47.908.457,00
	/
	/
	/
	/

	2007
	335.070.100,00
	73.200.000,00
	164.706.100,00
	/
	/
	/

	2008
	107.200.000,00
	/
	/
	/
	/
	/

	Вкупно
	2.805.215.794,00
	337.430.447,00
	164.706.100,00
	/
	/
	/


Анализата на инструментите на доделување на државна помош доведува до заклучок дека најголемиот дел, односно 95% од државната помош која се доделувала во Република Македонија во претходниот период се доделувала преку инструментите од групата А, односно 85% преку субвенции (А1) и 10% преку ослободување од плаќање на даноци (А2). Инструментот B во вкупно доделената државна помош учествува со 5%.

3.3 Мислења од страна на Комисијата за заштита на конкуренцијата


Забележителен е зголемениот број на дадени мислења од страна на Комисијата за заштита на конкуренцијата во 2007 година во однос на претходниот период. Во 2007 година, Комисијата даде 29 мислења, што е за 580% зголемување во однос на претходната година, кога тој број изнесуваше вкупно 5 мислења. Тоа се должи на сите активности кои ги презема Комисијата и нејзината заедничка работа со давателите на државна помош за зголемување на јавната свест и потребата од правилно имплементирање на законодавството за државна помош.

4. Коментари и заклучоци

Забележлив е трендот на зголемување на бројот на барања на мислења и на доставени известувања – нотификации кои доаѓаат од страна на министерствата, што е резултат на значителното подигнување на свеста за важноста на оваа област, како значаен дел од областа на заштитата на конкуренцијата. Исто така не помало е и значењето на правилното спроведување на законодавството за државна помош за европските интеграции.

Податоците за доделената државна помош во претходниот период наведуваат на заклучок дека податоците за доделената државна помош во Република Македонија во 2004, 2005 и 2006 година се најцелосни и со нивната анализа може да се донесат заклучоци кои ќе придонесат за идната политика на државната помош во Република Македонија. Од овие податоци може да се забележи дека процентот на државна помош во однос на БДП во 2004 и 2005 година се движи околу 0,15% и е релативно низок во однос на процентот на доделена државна помош во земјите – членки на ЕУ. Во 2006 година се забележува пораст на овој процент кој во оваа година достигнува 0,46%. Процентот на доделената државна помош во однос на БДП, кој во 2006 година изнесува 0,46%, се чини дека е најреален и ја става Република Македонија во групата на земји кои доделуваат државна помош под просекот на земјите-членки на ЕУ во 2006 година, кој изнесувал 0,59% од БДП. За споредба, во 2006 година државна помош во износ од 0,46% од БДП доделувала Естонија, 0,45% Италија, 0,40% Белгија, 0,40% Белгија. Словенија во оваа година доделила државна помош во износ од 0,64% од БДП. Највисок процент на доделена државна помош во однос на БДП од земјите-членки на ЕУ во 2006 година има Малта и изнесува 3,16%, а најнизок има Луксембург и изнесува 0,15%. 

Податоците за доделената државна помош во Република Македонија во 2007 и 2008 година може да се сметаат за нецелосни и ќе бидат покомплетни во следниот годишен извештај на Комисијата за заштита на конкуренцијата.

Мора да се нагласи дека кај мал број на даватели на државна помош сеуште е присутен отпорот кон извршување на обврските за претходно известување за плановите за доделување на државна помош. Од тие причини, може да се смета дека податоците дадени во овој извештај се нецелосни и дека ќе се сметаат за конечни по добивањето на сите известувања-нотификации од страна на давателите на државна помош. Комисијата за заштита на конкуренцијата, како орган кој го презеде надзорот и контролата на државната помош, презема активности за надминување на овие проблеми и се очекува во иднина соработката со сите даватели на државна помош да биде на потребно ниво.
Треба да се нагласи и целосната соработка на Комисијата за заштита на конкуренцијата со Европската комисија која периодично е информирана за сите одлуки и мислења во врска со државната помош која се доделува во Република Македонија.

Целосната примена на правилата за државната помош ќе претставува значаен придонес за прилагодување на македонските претпријатија на конкурентскиот притисок со кој ќе се соочуваат во наредните години, кога Република Македонија ке го заокружи процесот на пристапување кон Европската унија.

